
Voorwoord

"Kyk, Ek maak alles nuut".

Hierdie woorde van God weerklink deur die oneindigheid, dit roep die wêreldmens op om na Hom te gaan, dit stel die einde van hierdie aardtyd vas. Ook roep dit Sy dissipels van die eindtyd op om, in God se Krag, pal te staan vir Jesus se Naam en Sy leer, om deur Sy Gees die waarheid te bly verkondig, om God se Liefde deur te gee aan hulle wat nog gered kan word.

Dit is Sy klein kudde, wie hulle heeltemal aan die Heer toevertrou en Hom bo alles bemin. Hulle moet één wees en bly en mekaar bystaan in `n tyd wat, menslik gesien, onmoontlik sal wees om te deurstaan.

Maar, - "Wie oorwin sal Ek laat eet van die Boom van die Lewe, wat staan in die paradys van God".

GFK

`n Bruikbare werktuig. Missie: die Verbreiding van die Evangelie

B.D.1893 - 20 April 1941

Dit is `n enorme taak om die lig van insig aan die mensdom te bring in `n tyd wat heeltemal donker en sonder lig genoem kan word. 

Dit is `n belangrike opdrag waarvoor, vanweë die uitvoering daarvan, die sterkste wilskrag vereis word en daarom is slegs dié mense daarvoor geskik wat God toegedaan is en hulleself aan Hom in Sy diens aanbied, wat hulle swak voel in die diepste deemoed en God vir krag bid, wat hulle as kinders laat lei en tog `n sterk wil het as dit daarom gaan om vir Hom te stry, wat sonder vrees teenstand bied teen die vyand omdat hulle vol vertroue op God steun, wat geen tree stap sonder om die goddelike barmhartigheid af te smeek nie, en sodoende gesterk in die gees, `n taak aanpak waarvoor diep onbaatsugtige liefde noodsaaklik is.

Hulle staan self in die lig en kan dus die lig ook onder die mensdom verbreed. Daar is groot nood onder die mense en hulle het daadkragtige hulp nodig, maar dikwels wys hulle hierdie hulp hardnekkig af en dan moet God se stryders hulle steeds weer met uiterste geduld inspan om hul taak te voltooi.

Hul inspanning mag nooit afneem nie, hulle moet stry met die swaard van hul mond, dit wil sê vasberade probeer om die goddelike woord te verkondig, hulle moet God Self om steun bid en ook om die Krag uit God, die Heilige Gees, vra, sodat hulle steeds die korrekte onderrig gee en dus die lig verbreed. En nooit mag hulle moedeloos word waar menslike inspanning geen resultaat oplewer nie, daar staan ontelbare geestelike wesens hulle by en deur gesamentlike inspanning moet die onderrig tog sy doel bereik. 

Wie hulle egter vir God en Sy leer inspan, wie dit probeer verbreed onder die mensdom, hulle gees is met sorg onderrig, hy sal alleen dit kan onderrig wat volgens die waarheid is en sodoende in waarheid die lig na die mense bring, want die liefde vir die medemens stel hom in staat om die goddelike woord in ontvangs te neem en dan is hy `n bruikbare werktuig vir God, wat verlossend werksaam mag wees. 

Daar vloei `n onuitspreeklike seën na die mensdom deur sulke dienare van God, wat deurgee wat hulle van God ontvang het. Dit is die enigste redding vir tallose siele wat nog in duisternis smag. Die duisternis kan alleen verdryf word deur die woord wat van Bo kom, want dié woord is in hulle lig. En wie die goddelike woord tot hulle laat spreek en dit in die hart oorweeg, sal in die lig mag wandel. Want hulle is gewillig en aan hom sal die krag gegee word om ook dit, wat hom geleer word, as waarheid te aanvaar. Maar vir die onwilliges geval die duisternis van gees meer en hulle kan nie gedwing word om God se woord aan te neem nie. En tog mag hulle ook nie ontken word nie, daar moet maar steeds weer probeer word om vir hulle `n lig te bring, `n klein skynseltjie te verbreed om in hulle die verlange na lig op te roep. En daarom moet die liefde aktief word, want slegs dit kan dié wese verlos uit die duisternis, slegs liefde is in staat om wederliefde te wek en slegs die liefde sal die oorwinnaar wees. 

En die groot nood op aarde sal slegs deur die liefde van die mens onder mekaar opgehef kan word. Liefde wat haarself uitdruk, deurdat die evangelie gepredik word aan hulle wat in die donkerste van die nag voortgaan sonder om iets te weet van die goddelike Liefde en Barmhartigheid, van God se Wysheid en Almag.

Amen

Missie: Stryders vir die ryk van God. Aardse maatreëls

B.D.2096 - 4 Oktober 1941

Dit is `n buitengewone belangrike opdrag wat die mens moet vervul, hy wat God daarvoor uitgekies het. Die geestelike nood van die tyd het daardie soort mense, wat aktief besig is vir die ryk van God nodig; dit vra mense wat die verbinding, tussen die aarde en die geestelike ryk, tot stand bring, wat hulle bereid verklaar om as tussenpersoon tussen God en die mense te werk, wat insig het, dit wil sê aan wie die kennis van die waarheid oorgedra kan word, want om die nood van die tyd te verminder, moet die waarheid onder die mense eers verbreed word. 

En dit is `n taak wat groot liefde en `n sterk geloof vereis, want hierdie mens moet standhou teen die wreedste vyandigheid van die wêreld, hy mag, as sy sending resultate wil bereik, nie onseker word of verslap nie. Hy moet bereid wees om altyd sy lewe vir die waarheid te gee, hy mag aardse mag nie vrees nie, soos wat hy ook geen ag mag slaan op liggaamlike lyding nie. Sy geloof moet steeds sterker wees en alles oorwin.

Hierdie belangrike opdrag is dan alleenlik uitvoerbaar as die mens in die innigste verbinding met God staan, as hy deur hierdie verbinding steeds meer krag uit God in ontvangs neem: Want God alleen is sy sterkte, sy mag en sy krag waardeur hy alles kan volbring wat hy wil. 

Om die mense in die waarheid te wil onderrig, is `n onderneming wat groot deursettingsvermoë en geduld vereis, want dit gaan daar dikwels om hardnekkige weerstand te breek, wat begryplik is, omdat die geestelike duisternis die mense onbevoeg en onwillig maak om die waarheid aan te neem.

Weer moet hierdie mens probeer om lig in die geestelike nag van sy medemens te bring. Hy moet deur sy eie lewenswandel en die uitwerking daarvan, vir die mens `n goeie voorbeeld wees, hy moet steeds weer probeer om in liefde `n invloed uit te oefen op die mense wat nie begrip het nie, en hy mag nie angstig aan die gevolge, wat vir hom van wêreldse kant deur sy arbeid sou kan ontstaan, dink nie.

Die geestelike nood van die tyd maak daadkragtige hulp noodsaaklik en vereis moedige stryders vir die ryk van God. En die mense sal angstig wees vanweë die maatreëls wat opgelê word aan die mense wat God dien. Hulle sal hulle gewilliglik buig onder die eis van hulle wat sulke maatreëls uitvaardig en daarom moet die stryd tweemaal so ywerig gevoer word deur hulle wat hulle aanbied in die diens van God.

Die sigbare ondersteuning sal nie ongesiens bly nie en dit sal die krag en die moed groter en sterker maak om die aangewese belangrike taak uit te voer. Want dit gaan oor meer as die aardse lewe wat na `n kort tydjie beëindig word, dit gaan oor elke mens se ewige lewe, wat hy self op aarde gestalte aan gee.

Die ken van die kwellings enersyds en die onvoorstelbare geluk andersyds sal egter die daartoe geroepe mense daartoe bring om die swaarste leed op hulle te neem om dit sy medemense te bespaar en hulle te help om die ewige heerlikheid te bereik. En hy sal met volledige oorgawe My belangrike taak vervul, want God Self staan hom altyd tersyde.

Amen

Die missie van hulle wat God wil dien. Die verbreiding van die waarheid

B.D.2831 - 30 Julie 1943

Dit is `n uitermate moeilike taak om die mense wat van God afvallig geraak het, weer op die korrekte weg te bring, op die weg van die insig, die weg wat na God lei. Dit is `n belangrike taak wat uiterste geduld en groot liefde en volharding verg en daarom stel mense hulle maar selde vir so `n taak beskikbaar.

Maar hierdie weiniges werk vir die ryk van God en sal ook geseënd wees, solank hulle hul wy aan hierdie werk. Die gebrek aan God geskoolde kragte, se uitwerking is dat die mense selde in die waarheid wandel, en dit het weer tot gevolg dat hulle hul lewe nie hoog genoeg waardeer om dit, in ooreenstemming daarmee, ten volle te benut vir hulle siel nie. Word hulle die suiwer waarheid aangebied, sodat hulle die sin en die doel van die mens op aarde kan begryp, dan sal hulle ook hul lewe dienooreenkomstig lei, net as hulle nie heeltemal anti-God ingestel is nie en hulle nie meen om sonder enige kennis voort te lewe nie.

Wie nie insien dat daar `n God is nie, sal ook geen leerstellings aanneem nie en moeilik op die korrekte weg gebring word. Wie egter God nie heeltemal wederstrewend is nie, kan deur die aangebode waarheid tot insig kom sodra dit aan hom in liefde en geduld oorgedra word. Die waarheid spreek vir die waarheid alleen, die waarheid het krag in haar en alles sou die mens maklik kan begryp en aanvaarbaar voorkom as hulle nie vooraf `n dwaling vertel was, wat hulle blik vertroebel en hulle wil verswak het nie. En tog moet die dwaling deur die waarheid weggedring word en dit is die belangrike taak van hulle op aarde, wat God wil dien, wat self vasstaan in die waarheid en daarom ook die insig het wat die gevolge is van `n lewe in dwaling.

Hulle moet vasberade werksaam wees in die deurgee van die waarheid, wat hulle self van God ontvang vir juis hierdie sending. Meestal sal hulle teen weerstand stuit, hulle sal meer afwysing as instemming ervaar en mag hulle tog nie daardeur laat ontmoedig nie. Die liefde vir die dwalende siele moet hulle steeds weer daartoe aanspoor om hulle oor hulle te bekommer en hulle in die waarheid te onderrig. 

Want terselfdertyd met die arbeider op aarde is die geestelike arbeiders van die Heer ook aktief, hulle wat in die gedagtegang van die dwalende mense probeer tussenbeide kom en hulle ewe-eens inspan om die denke van die mens te verander. Alle steun op die aarde, deur gesprekke wat bewustelik geestelik is, word deur die onderwysende wesens in die hiernamaals dankbaar aangeneem, want dit is tog dikwels die aansporing om na te dink, wat hulle die moontlikheid gee om hulle invloed op die denke van die mense te laat geld. En daarom sal die bereidwilligheid van `n mens op aarde, wat wil bydra tot die verbreding van die waarheid uit God, steeds geseënd wees, as dit daarom gaan om aan diegene hulp te bring wat geen verbinding met God het nie, wat so ver van Hom af staan dat hulle nie in staat is om Hom te herken nie en wat daarom in die donkerste geestelike nag voortlewe.

Ook as die inspanning op aarde min sukses het, het dit dikwels in die hiernamaals `n uitwerking en kan dan die begin van `n veranderde siening wees, die begin van die weg omhoog. Die goddelike woord, die suiwer waarheid wat in liefde aan `n mens aangebied word, is `n gevoel wat as krag ervaar word, as daarteen nie openlik weerstand gebied word nie.

En hierdie krag het `n duursame effek, sodra die mens deur middel van sy gedagtes sy standpunt bepaal teenoor die waarheid, al is dit ook na `n lang tyd. Daarom kan daar nie ywerig genoeg gewerk word aan die uitbreiding van die goddelike leer nie, want die dwaling is groot onder die mensdom en gevolglik ook die geestelike nood waarvoor hulp noodsaaklik is.

En geen arbeider in die wingerd van die Heer moet hom laat ontmoedig deur afkeur, spot of onwilligheid van hulle aan wie hy die waarheid wil aanbied nie. Sy ywer sal nie sonder resultaat wees nie en die siele sal hom dank dat hy sy liefde oor hulle ontferm het. Die inspanning om dwalende siele die waarheid binne te lei, word van die kant van die ligwesens nie opgegee nie, al verset hierdie siele hulle ook telkens weer, omdat alles wat vol van lig is en vasstaan in die waarheid, steeds werksaam is tot die redding van dwalende siele.

Amen

Die gawe om te onderrig. Leeramp

B.D.3730 - 30 Maart 1945

Die gawe om in My Naam te onderrig sal u ten deel val wanneer u missie begin. U sal u vervul voel met My Gees en nou ook met oortuiging kan spreek, want Ekself uiter My deur u. Ek lê u die woorde in die mond en tog sal u verstand ook begryp wat u sê, wat u, deur My Gees gedryf, die medemens nou oordra. Want dit is die inhoud van My woord wat uit die hoë tot u kom, uit die ryk van die Lig waarvan die waarheid uitgaan. 

Daarom sal u slegs suiwer waarheid verbreed as u onderrig in My Naam.

Daar sal gedagtes na u toe stroom wat u sal opvang met u hart en verstand en dit sal uself met innerlike vreugde vervul dat u geestelike leringe wat bomate waardevol is, mag verbreed. En die liefde, die hart, sal u aanspoor om aan u medemens uit te deel wat uself gelukkig maak. Want hy wat onderrig is ryk aan kennis en bygevolg deur My geroep vir sy leeramp.

Dog in alle erns moet hy teen die valse lerare en profete optree en hulle leerstellings probeer weerlê, in sover hulle nie met die waarheid ooreenkom nie. Hy mag dus nie vrees om nie teen hulle opgewasse te wees nie, want wederom is dit nie hyself nie, maar My Gees wat uit hom spreek. En My Gees oortref alle menslike verstand. Hy kan die moeilikste probleme oplos, die grootste dwaling blootlê en weerlê en Hy vind geen teenstander op aarde wat Hom in wysheid oortref nie. Maar daar moet vir Hom geleentheid gegee word om te werk deur u bereidwilligheid, ook teenoor ander wat die leeramp op hom neem, dit wil sê, u mag u nie ver stel of laat afskrik nie, as die (eie) wysheid van die menslike verstand u rekenskap wil vra om u uit te skakel of u leerstellings te ontkrag. Stel u daarom slegs innig in verbinding met My en u sal ook die grootste redenaar kan verslaan, omdat Ek die Een is wat Hom deur u laat uiter en daar waarlik niemand teen My opgewasse is nie.

Laat u besiel deur u gees, hy sal u korrek lei, hy sal u die goeie laat doen en laat spreek en hy sal u gedagtes orden, want wie Ek `n leeramp gee, hom gee Ek ook My hulp om dit reg uit te oefen. Want Ek wil dat die waarheid verbreed word, dat die leuens en die dwaling gebrandmerk word en dat die denke van die mens weer die korrekte rigting sal opgaan, want slegs deur die waarheid kan die mens salig word.

En daarom moet u, My dissipels op aarde uself aan My as draers van die waarheid ter beskikking stel, waar en wanneer Ek u nodig het. Dit sal u deur My Gees in u bekend gemaak word, sodat u van alle verantwoording om verkeerd te handel, onthef is. Want wie hom vir My aangebied het, hom lei en bestuur Ekself, sodat hy My Wil kan volbring.

Amen  

Die Mense se Gesindheid sal aan die Lig kom 

B.D.3736 - 5 April 1946

Die mees innerlike gesindheid van die mense sal geopenbaar word wanneer u hulle die evangelie bring in groot aardse nood, as u hulle My woord aanbied as troos en hulp. As `n drenkeling sal menige mens na die laaste redmiddel gryp en uit My woord die krag haal wat hy nodig het om die aardse nood te oorwin. Terwyl wederom ander onverskillig of afwerend sal reageer en die ligdraers sal bespot of selfs bedreig. Want die groot nood sal alle kamoeflering wegruk en die ware gesig sal te voorskyn kom by die mense wat nog tevore die skyn bewaar het om gelowig te wees en dan alle geloof opgee, wie die aardse lewe verwens en My as Skepper en Bestuurder van hemel en aarde vervloek. Desondanks glo hulle tog innerlik aan `n Mag wat sterk is maar hierdie nood tog toelaat, sulke mense is die wat nou aan My teenstander onderworpe is, en wat bewustelik vir almal die stryd aansê wat hulle vir My uitspreek. Want die vloek teen My, wat hulle nie hoef uit te spreek nie, maar innerlik dikwels uitstoot deur duistere gedagtes, val op hulle terug en dryf hulle heeltemal in die hande van My teenstander wat hulle gebruik om openlik te agiteer teen My.

Maar ook hulle moet deur die nood gedwing word om hulle te uiter, hulle moet openlik stelling inneem en vir hulleself duidelik maak wat hulle glo. En hierdie inneem van stelling sal plaasvind as u hulle My woord predik wat van My Liefde getuig, wat liefde leer en tot liefde wil opvoed. Dit is `n swaar beproewing wat Ek vir die mense het. Tog is hulle nie te ontgaan met die einde voor oë nie, wat vir u almal nader is as wat u dink. En wie die proef nie deurstaan in die dae van nood nie, wie in hierdie nood nie die weg na My sal vind nie, hy glo nie sy innerlike nie, al sou hy dit ook deur woorde wil verseker.  

Terwyl dit krag gee, sal My woord die gelowiges aanraak en hulle nood verminder. Maar wie in opstand kom teen u wat aan hulle My woord bring, die onthul sy innerlike, en hy is nie in staat om iets nog bereidwillig aan te neem en so verstaan hy ook niks van die krag van My woord nie. U sal daarom aan erge vervolgings blootgestel wees. U sal bedreig word en daarom tog moet standhou teenoor u vyande. Maar ook dit sê Ek u reeds voor die tyd, sodat u kan weet waaraan u met My woord toe is. Sodat u ook dan nog sterk kan bly, omdat u weet dat die uitwerking van u arbeid vir My ryk baie verskillend sal wees, en altyd beantwoord aan die innerlike denke van hulle aan wie u My evangelie verkondig.

En as Satan al besit geneem het van die siel van `n mens, sal hy u ook sy ware gesig toon, hy sal My bespot en belaster en u, as My bodes, eweneens belaster. Maar vrees daarom nie, want Ek is altyd met u as u vir My en My ryk werksaam is en Ek sal u beskerm, ook teenoor die ergste en vyandigste aanval.

Maar trek daarom verder en hou u nie op met hulle wat u herken as My teenstanders nie. Dra die lig van My goddelike liefdesleer verder en bring dit vir hulle wat die krag en sterkte nodig het en u dankbaar sal wees vir die aanbod van My woord.

Laat u nie afskrik deur hulle wat u vyandiggesind is nie, want ook dit is die bedoeling van My woord, dat die mense hulle innerlike onthul: Dat hulle openlik `n standpunt inneem teenoor My gawe en dus teenoor My wie hulle daardeur tot `n beslissing wil dwing voordat die laaste einde kom.

Amen

Geestelike Arbeid moet vooropgestel word. `n Nuwe arbeidsveld

B.D.3921 -2 November 1946

Wat vir u nuttig is om die rypheid van u siel te vergroot, ken Ek waarlik die beste en daarom sal u lot op aarde steeds in ooreenstemming wees met die behoefte van die siel, wie My egter aan die einde van haar aardse lewe sal dank, omdat Ek rekening gehou het met dit, waaraan sy behoeftig was.

Die lewe op aarde duur maar `n kort tydjie en kan nooit aan u vergoeding bied vir dit wat die siel gaan mis as daar aan die liggaam, met sy wense, te veel aan voldoen word nie. Want vir u siel is dit nodig dat sulke wense agterweë gelaat word, alle hindernisse vir haar ontwikkeling, moet vir haar uit die weg geruim word en so-iets sal steeds deur die liggaam op sodanige manier gevoel word dat dit hom nie erg sal geval nie. Maar verlaat u steeds op My Liefde en Wysheid, glo dat alles wat u betref, deur My Wysheid as bevorderlik vir u gesien word en u deur My Liefde opgelê word; skik u daarom steeds binne My Wil sodat u salig kan word.

U, My dienaars op aarde, moet egter heel besonder voorberei word vir u funksie in die laaste tyd voor die einde, u moet geestelike voorrang gee bo die aardse en moet uself altyd weer voor oë hou dat u uself in My diens geplaas het, dat u geen twee meesters, My en die wêreld, kan dien nie. U geestelike arbeid moet alles vir u wees. Ek het u geroep om geestelik te werk en u lewenslot sal sodanig verloop dat u hierdie arbeid ongehinderd kan volbring, dat u ywerig werksaam kan wees vir My en My ryk, wat nie van hierdie wêreld is nie. Ek sal u na die arbeidsveld, waarin u moet werk, lei en ook na u liefde tot My en die medemens, sal u ook `n resultaat kan verkry; naamlik die redding van dwalende siele uit `n geestelike duisternis.

Dink dat dit u vernaamste taak op aarde is waarvoor u uself aan My in vrye wil aangebied het, dink dat dit heelwat nodiger en belangriker is as om die aardse sorge uit die weg ruim, dink dat vir die laaste klompie mense, baie mense bruikbaar is, maar vir die eerste egter, vir die opheffing van geestelike nood, is daar maar min wat hulle bereid verklaar en daarom is die gebrek aan arbeiders, wat geestelik op aarde werksaam is, so groot.  

Waar Ek egter sulke mense vind, daar sal My seën ook altyd merkbaar wees en hulle skrede sal Ek so lei, dat waar daar groot nood is, hulle seënryk kan werk. My dienaars op aarde weet dat die tyd maar kort is tot die einde en u moet hierdie tyd volledig benut vir My, u moet My evangelie uitdra in die wêreld. En Ekself sal vir u die plek aanwys waar u u geestelike werksaamhede moet uitvoer in die komende moeilike tyd wat die laaste einde voorafgaan. Waar die geestelike nood groot is, daar het Ek bruikbare arbeiders nodig om die braaklêende veld te bewerk, goeie saad te strooi en goeie vrugte te oes. En gee so u volle vertroue en onderwerp u gewillig aan My Wil, aan My leiding, want dit is die regte manier, vir uself asook vir die tallose siele aan wie u hulp moet bring in geestelike nood.

Wag geduldig tot Ek u roep en gebruik elke dag slegs om u eie siel te verbeter, neem My woord in ontvangs met `n begerige hart en laat u deur sy krag deurstroom word, lê al u sorge en nood, geestelik sowel as aards in My hande en laat EKSELF vir u sorg, dan sal u lewe op aarde waarlik nie nutteloos wees nie, want om `n belangrike taak, soos dit aan u toegewys is, te vervul, vereis `n wil wat op My gerig is, `n diepe geloof en liefde tot My en tot die naaste: En die siel van hom, wat op die aarde is, aan wie hierdie belangrike taak toevertrou word, moet ryp word, want My barmhartigheid en My seën is vir hom `n sekerheid.

Die tyd tot die einde is nog maar kort, maar moeilik vir elkeen afsonderlik. Wie egter krag en barmhartigheid van My put, hy sal hierdie tyd, sonder skade aan sy siel, oorleef. Hy sal haar ten volle kan benut en ryk aan geestelike skatte die aardse lewe teruggee, te ruil vir `n geluksalige lewe in My ryk, waar hy vir alle selfverloëning en ontberings wat die aardse lewe hom gebring het, duisendvoudig skadeloos gestel sal word, omdat hy aan My trou gebly het tot die einde.

Amen  

Opdrag vir die draers van die Waarheid. Opheldering

B.D.4309 - 21/22 Mei 1948

Wie hulleself verplig het om vir My en My ryk te arbei, deur My in vrye wil gegewe belofte te dien, moet onder sy medemens werk om aan hulle helderheid te verskaf, want hulle lewe in totale onkunde, hulle gaan onwetend deur die aardse lewe en maak daarom nie korrekte gebruik van hulle lewe nie. Dit is vir hulle egter gegee met die doel om hulle siele te vervolmaak, wat slegs kan geskied wanneer hulle volgens waarheid op hoogte van die waarheid gebring word, om aan die omvorming van hul wese te werk, as hulle hulle verander tot liefde. Hierdie verandering word egter alleen tot stand gebring deur die waarheid van die kennis oor My Oerwese en die verhouding van My met My skepsele.

En dus is die stuur van die suiwer waarheid `n dringende noodsaaklikheid en taak van hulle wat My wil dien. Waar daar mense is wat innig na die waarheid verlang, daar lei Ek ook My woord na hulle toe en sal My dienaars altyd die geleentheid hê om aan hulle verdere kennis te gee en elke geleentheid is My werk, My Wil. Ek ken die vraag wat deur die mense gestel word, Ek is op hoogte van die ontvanklikheid van elkeen apart, Ek ken sy verlange na waarheid en Ek weet van die sterkte van sy geloof en sy liefde en in ooreenstemming daarmee, bedien Ek elkeen afsonderlik met die waarheid, maar laat hom egter die vrye keuse om haar aan te neem of af te wys. Geheel sonder dwang moet die geestelike gawes aangebied word, omdat die wil om `n afwysende houding aan te neem, andersins te sterk is.

(22 Mei) As Ek self egter in die woord die mense nader wat van goeie wil is, sal hulle My herken, hulle word deur die krag van My woord getref om dit nie aan hul ore te laat wegsterf nie maar dit in hulle te laat werk, `n standpunt daarteenoor te bepaal, en die waarheid sal hulle bevredig en gelukkig maak. Mense wat van goeie wil is, lewe ook in liefde, en in dieselfde mate spreek My woord tot hulle hart soos wat hulle hart, deur werksaam te wees in liefde, tot My spreek. Die draers van die waarheid moet daarom omgang soek met mense wat liefde wil gee om hulle deur die toevoeging van die suiwer waarheid nog meer bekwaam te maak, om liefdevol besig te wees en hulle te versterk in moeilike tye, wat elkeen van u nog beskore is.

Die draers van die waarheid moet egter ook probeer om die mense nader aan die waarheid te bring, hulle wat lou en onverskillig deur die lewe gaan sonder om dade van liefde te verrig, sonder om hul medemens in dienende naasteliefde te wil help, wat geen verlange na die waarheid het nie en nie na geestelike goedere streef nie. Hulle is op `n dwaalspoor gebring en moet op die korrekte weg gelei word. Hulle gaan voort in duisternis en moet deur ligstrale aangeraak word, sodat hulle die weldaad van die lig ervaar en hulle aan sy straal blootstel.

Insig in die waarheid is dringend nodig vir die mensdom en My Gees sal steeds daar werksaam word waar die nood groot is en daar slegs die geringste moontlikheid bestaan om nog te red, waar dwalende siele nie heeltemal ten prooi geval het aan My teenstander nie en die kort tydjie tot aan die einde nog `n verandering in die denke tot stand kan bring.

Ek ontferm My oor hulle en stuur hul My bodes, wat in My Naam moet spreek en getuig van My Liefde, Wysheid en Almag, sodat die mense leer glo en die kant kies van Hom, van Wie hulle eens uitgegaan het en tot Wie hulle hul weer in vrye wil moet keer sodat hulle salig kan word.

Amen

Geestelike debatte is nodig om opheldering te gee

B.D.4315 - 27 Mei 1948

Geen geleentheid mag u laat verbygaan wanneer u kan werk vir My en My ryk nie, waar u kan praat oor dit wat My Gees aan u bekend maak. Daar sal vrae gevra word wat slegs vir u moontlik sal wees om te beantwoord en daar sal baie menings ter sprake kom, u sal dit egter alleen, op die korrekte manier, met oortuiging moet kan uitlê, want u alleen staan vas in die waarheid, u is deur My onderrig en hoef daarom geen teenkanting te vrees nie. U sal elke valse opvatting onderskep omdat u kennis het. 

U taak bestaan daarin, dat u die prikkel sal gee vir debatte van geestelike aard, dat u nooit sal vrees om te spreek nie, dat u altyd sal voel soos My dienaars, wat ywerig vir hul Heer besig is, en dat u steeds bewus sal wees van u belangrike taak. As dit u innerlik aanspoor, gee daar gevolg aan en doen wat u hart u aansê om te doen. En as dit van u verlang word om te spreek, spreek dan, want dan spoor Ek u Self aan om geestelik werksaam te wees.

Dit sal altyd My Wil wees dat daar van My woord, wat van bo kom, melding gemaak word, dit sal altyd My Wil wees dat die mense onder mekaar hul gedagtes wissel oor geestelike vrae en altyd sal Ekself die impuls daartoe gee en vir u die weg gelyk maak, dit wil sê die denke van die mense rig op die probleme wat Ek bereid is om te verklaar. Dus mag u ook steeds oortuig wees dat Ek teenwoordig is by alle gesprekke van geestelike aard en dat Ek u gedagtes die korrekte rigting gee, u mond die gawe om te spreek en u verstand die korrekte oordeelskrag. 

En daarom kan u vry uit uself spreek en u sal altyd volgens My Wil spreek, want u is slegs My werktuig waardeur Ek Myself uiter. U mag egter nie beskroomd wees en swyg as dit nodig is om te spreek nie. U sal resultate sien en die debatte sal baie bydra om sake op te helder en sal die mense prikkel om nou met hul menings uit te kom, wat altyd die gevolg het dat My ligwesens tussenbeide kom en probeer om hul invloed te laat voel. Dan het u die veld voorberei en die saad uitgestrooi wat goeie vrugte sal voortbring.

Amen

Niemand kan twee meesters dien nie!

B.D.4408 - 18 Augustus 1948

Niemand kan twee meesters dien nie. Wie hulle met My wil verbind, sal nooit sy oë op die wêreld kan rig nie, want Ek is slegs buite die wêreld te vinde en as Ek My laat vind, dan moet die verlange na die wêreld tersyde gestel word, dit moet glad geen aandag kry nie, want die wêreld behoort aan My teenstander, dit is sy domein waar hy heer en Heer is. En sy strewe is waarlik nie daarop gerig om die mense deur middel van die wêreld na My toe te lei nie, inteendeel, hy probeer om My te verdring, hy probeer steeds om die wêreld op die voorgrond te plaas sodat Ek vergeet sal word.

Diegene onder u wat dit nou ernstig bedoel met die positiewe ontwikkeling, kan die wêreld nog onmoontlik haar tol verhaal; hy staan weliswaar midde in die wêreld wat groot eise aan hom stel en wat hy moet nakom: maar mens moet wel onderskeid maak tussen die vervulde plig en `n eie verlange na die wêreld. Die eerste is heeltemal volgens My Wil, want daar is aan u, aards gesien, `n taak gestel, waarnaas u egter ook volledig u geestelike opdrag, die vervolmaking van die siel, sal kan vervul, as die verlange na die wêreld nie oorheers nie, wat daarin bestaan dat aardse vreugde en begeertes die oorhand het op geestelike goedere, sodat die mens My deur dit alles vergeet, selfs die gedagte aan My vir hom lastig is en hy My sodoende verwerp. 

Wie daarna streef om aan hom, dit wil sê, sy liggaam, `n te groot mate van welbehae te verskaf, hetsy deur die vervulling van liggaamlike begeertes, sinlike en vleeslike lus, of ook deur die bymekaarmaak van materiële goedere en daarby nie aan sy naaste dink nie, wie dus maar net streef na eie welsyn, hy is deur die wêreld gevang, hy is `n gewillige werktuig van My teenstander en hy sal nooit die weg na My vind as hy nie die verlange na die materiële wêreld laat staan nie, as hy hom nie verinnerlik en streef na geestelike goedere nie. Om tegelykertyd beide te doen is nie moontlik nie, want dan dien hy twee meesters en sal geeneen van beide dienste goed kan vervul nie.

As u My soek, moet u oë gerig wees na die hemel, want Ek is bo, nie benede nie: Benede is egter waar My teenstander sy ryk het, waar u nog liggaamlik vertoef, maar waaruit u siel altyd omhoog kan styg in My ryk, na My. Bevind die liggaam hom egter nog in die ryk van My teenstander, dan kan die siel, u denke, gevoel en wil, hom tog steeds verhef in sfere wat buite die aarde lê en dit verlang Ek van hom wat My wil vind, wat My wil dien en dus Myne wil wees. Dan verbind die geestesvonk in hom met die Vadergees van die ewigheid, want as hy in alle erns na My streef, is sy hart ook met liefde vervul, hy wat niks met die liefde tot die wêreld in gemeen het nie. En as gevolg van hierdie liefde, sal hy tot die naaste spreek en daardeur bring die mens die verbinding met My tot stand, hy doen afstand van dit wat aan die wêreld behoort. Op die manier gee hy om vir die naaste en is hom behulpsaam en, omdat Ek dié gebod uitgevaardig het, dien hy ook vir My, as sy Heer. 

Die liefde tot die wêreld is `n vorm van eieliefde, die liefde wat die mens moet bestry as hy salig wil word. Dus moet hy ook die liefde tot die wêreld bestry en probeer om die wense van die siel te vervul wat, gedryf deur die gees in homself, betrekking sal hê op geestelike goedere en blyke van die liefde vir My gee. Want Ek alleen is die Heer vir Wie u moet dien as u salig wil word.

Amen 

Tekort aan Maaiers in die tyd van die Oes

B.D.4828 - 2 Februarie 1950

Ten tye van die oes sal daar baie arbeiders nodig wees, en daarom is elkeen wat My sy dienste aanbied, vir My welkom. En elkeen sal volgens sy bekwaamheid op die plek geplaas word waar hy kan werk en sy diens vervul na sy vermoë. Ek wys niemand af nie, omdat die werk voor die einde dringend is en Ek ook nie genoeg maaiers sal hê, as die tyd van die oes gekom het nie. Maar hulle wil en hulle trou moet hulle My skenk, hulle moet as deugdelike knegte vir hul Heer opkom en Sy aanwysings in ontvangs neem om altyd vanuit die vaste wil daarvolgens te handel en om sodoende troue dienste vir My te verrig.

Maar hulle moet nie net My Wil uitvoer nie, maar dié Wil ook tot hulle eie maak, dit wil sê hulle moet self daarvan oortuig wees dat slegs deur hul arbeid die medemens gehelp kan word. Dat hul geestelike arbeid dus nie net meganies of in My opdrag uitgevoer word nie, maar dit moet vir hulle self vreugde gee omdat hulle dan sal insien dat die werk alleenlik resultate vir die siel oplewer. Alles wat My knegte vir My en My ryk doen, moet vanuit die volste oortuiging wees, moet met ywerige toewyding en in liefde uitgevoer word, dan eers is hulle ware dienaars, hulle wat Ek vir My gekies het om vir My besig te wees. 

Wie sy opdrag slegs gedwonge uitvoer, sal geen seën oes nie, hy sal nie die korrekte leier vir die blindes kan wees nie, omdat hy self nie siende is nie. Om My te dien beteken om in liefde vir die medemens werksaam te wees, om hulle geestelik en liggaamlik te help in hul nood. Want dit doen Ek vanuit My Liefde, dog My dienaars moet dit in My plek doen, hulle moet My verteenwoordig, - dus die Wil van hul Heer vervul as Hy Homself net kan uiter vanweë die mense, wat Myself nie sou kon verdra in hul nabyheid nie, vanweë die onryp toestand van hulle siele. En tot hulle moet Ek deur mensemonde spreek en daarvoor moet ywerige dienaars vir My hul monde leen, sodat Ek tot die eerstes kan spreek as hulle My woord nodig het.

Daar is baie arbeid in My wingerd, daar is nog baie onbewerkte akkers, dit is menseharte wat ontvanklik gemaak moet word vir die suiwer saad, vir die evangelie wat van My uitgaan en die mense na My toe moet terugbring. Wie dus My evangelie verbreed, wie aan sy medemens opheldering verskaf en hulle in staat stel om My woord aan te neem, wie hulle harte toeberei tot liefde en hulle dus vir Myself ontvanklik maak, hy is My kneg en verrig vir My die regte dienste. Hy sal reeds op aarde geseënd wees en eenmaal ook in die geestelike ryk, want hy help met die redding van baie siele van die ewige dood. Hy versprei lig en verlig so die weg na My, die weg na die ewige lewe.

Amen

Die Verbreiding van die Openbarings

B.D.4885 - 29 April 1950

Daar is `n bepaalde tyd gestel om vir My en My ryk te werk, en dit moet u na u vermoë gebruik. Wat u van bo deur My gegee word het daarom slegs sy waarde as dit verbrei word, omdat Ek nie tot één mens alleen spreek nie, maar deur `n mens tot almal wat My wil hoor. Hulle moet dus My woord leer ken en dit vereis totale toewyding van u krag en u wil.

Oral het Ek sieners en profete laat opstaan sodat aan die mensdom melding gemaak sal word van die erns van die tyd en die komende wêreldoordeel. Wanneer daar geloof aan hulle geskenk word, berei die mense hulle ook voor. Maar Ek kan niemand dwing om te glo nie, dit is heeltemal `n saak van die vrye wil, om welke rede daar ook van My kant af verder niks kan gebeur nie, om My steeds weer te openbaar aan hulle wat My openbarings in ontvangs kan neem vanweë hulle wil en hulle lewenswandel.

Daarom sal hierdie openbarings ook maar net deur diegene aanvaar word wat ook self `n lewe van liefde volgens My Wil, wil lei. Hulle sal ook weet watter waarde om aan My openbarings toe te ken en hulle strewe sal wees om vir die verbreiding sorg te dra.

Waar `n wil is, is `n weg. Want elke keer word onderneem om dit wat vir My en Myne werksaam is, aan die mense bekend te maak, om die medemens van die ewige ondergang te red, om hulle in kennis te stel van die onafwendbare wat op die mensdom toekom, dit seën Ek. En elke moontlikheid kan benut word, die verbreding kan op velerlei maniere gebeur, steeds sal My seën daarop rus, omdat dit dringend nodig is dat die mense kennis neem van My woord, wat u suiwer en onvervormd uit die hoë gegee word. Nie verniet spreek Ek deur My Gees tot die mense nie, nie verniet kies Ek vir Myself die bevoegde mense deur wie Ek kan werk in die gees nie. Hulle arbeid mag nie as lou en onverskillig beskou en behandel word nie, want altyd is Ek die Een wat aan u, mense, u onverskilligheid toon.

Wie My woord het, moet dit verder dra. Wie dit van hulle ontvang, moet eweneens daarmee werk, sodra hy dit as My woord herken het, en wie dit nie herken nie, die behoort nie tot Myne nie, maar hy moet daaroor nadink, want eendag sal daar van hom rekenskap gevra word oor hoe sy instelling was teenoor die barmhartigheidsgawe waarmee Ek hom in aanraking gebring het.

En so moet elke dag benut word, daar moet geen dag verbygaan sonder geestelike arbeid nie; dit geld in die besonder vir diegene wat wil deelneem aan die verlossing van dwalende siele. Vanuit My word alle ondersteuning aan hulle gegee wat dus `n verbreiding van die suiwer waarheid moontlik maak. En daarom moet alles waarmee My dienaars gekonfronteer word, bekyk word vanuit die sin van die arbeid vir My en My ryk. Want Ek bring Myne bymekaar sodat hulle saam kan werk vir My in die laaste tyd voor die einde.  

Amen

"Ek het u nodig." Die sorg van die Huisvader vir Sy knegte

B.D.5085 - 16 Maart 1951

Ek het u nodig. Die nood op aarde is reusagtig groot en kan slegs opgehef word met u medewerking, omdat Ek nie met My Almag kan inwerk op die siele van die mense nie, maar hul vrye wil moet aangespoor word, waarby u moet meehelp. Die nood is groot en Ek het maar weinig medewerkers op aarde wat hierdie geestelike nood wil teëgaan. Hierdie weiniges staan onder My beskerming, hulle word deur My Vaderliefde met sorg omring en sal nooit sonder beskutting wees nie.

Sou u weet hoe Ek u geestelike arbeid waardeer, dan sou u nie meer die minste twyfel gehad het oor My Vaderlike sorg vir u nie. U sou geen oomblik bang wees nie, maar vol vertroue steeds hulp verwag in aardse nood. Want u moet die geestelike arbeid ononderbroke verrig. Dus sal Ek ook daarvoor sorg dat u dit kan verrig, want van hierdie arbeid van u, hang vir baie siele die hulp af wat hulle andersins nie gebring kan word nie.

Die arbeid vir My en My ryk word op aarde maar baie ongeërg uitgevoer, want selde word die geestelike nood in haar hele totaliteit begryp. Maar weinig mense het insig, slegs weinig mense ken die sin en die doel van die aardse lewe en sin en doel van die skepping. Maar min mense is daarom in staat om aan hul medemens dié kennis te verkondig, en daarom kan min mense ware verkondigers van die evangelie wees, want by dié amp is dit noodsaaklik dat die verkondiger self in dié kennis vasstaan.

Daaruit sal u nou kan aflei dat Ek uiters sorgsaam waak oor diegene wat vir so `n verkondigersamp bruikbaar is, omdat hulle dié kennis van Myself in ontvangs geneem het. Die reeds misvormde leer is nie ten volle geskik as reddingsmiddel vir die dwalende siele nie, slegs die suiwer waarheid kan aan hulle profyt oplewer. Slegs die suiwer waarheid is die middel om die geestelike nood op te hef. En wie nou deur sy wil en sy liefde tot My tot `n draer van die waarheid geword het, is vir My `n troue medewerker, wat Ek waarlik nie wil verloor nie, omdat Ek ook die hoeveelheid dwalende siele nie sou wil verloor nie, maar hulle nog terug wil wen voordat dit te laat is. 

Ek het u, My medewerkers op aarde nodig en Ek sê u dit steeds weer, dat Ek My draers van die lig vir My diens op aarde oplei omdat hulle in My plek "die ryk van God" onder die mense moet oprig, dat hierdie draers van die lig egter ook in My diens staan en dus ook deur My, hul Heer, op elke manier versorg word.

Wie dus vir My werk, moet geen aardse sorg vrees nie. Wie vir My werk moet hom ook in volle geloof aan My toevertrou, hy moet as `n kind na sy Vader opsien en altyd seker daarvan wees dat hy ook as `n kind deur sy Vader behoed word. En die sterkte van sy geloof sal hom rus gee ook in elke aardse nood, wat Ek sal ophef as die tyd daar is.

Amen

Stry met die Swaard van die Mond

B.D.5627 - 1 Mei 1953

Neem die stryd op teen alles wat geestelik teen u gerig is. Stry met die swaard van die mond, want dit is `n Heilige stryd. U is stryders vir My en My ryk. Wat geestelik in teenstelling is met u as u My en My ryk verdedig teenoor die wêreld, wat teen My gerig is. My suiwer evangelie moet aan die mense verkondig word. Daarom stuur Ek My dissipels die wêreld in, sodat hulle alle volkere kan onderrig. Slegs deur die suiwer evangelie, slegs deur die waarheid kan hulle die ryk van God verkry, want die waarheid maak My bekend en wys die weg na My.

Sodra die waarheid misvormd word, is die weg na My ook ongelyk. Ekself is nie meer goed herkenbaar nie, die doel van die mens word onduidelik en daarom nie meer nagestreef nie. As die mens nou weer die weg na die ewige lewe getoon word, dan moet die waarheid hulle eers weer bereik. Ekself moet helder en duidelik herken kan word. Eers dan sal die mense weer na die korrekte doel streef; hulle sal My kan bereik en salig word en ewig lewe.  

Ekself is die Weg, die Waarheid en die Lewe! En u wat Ek as My dissipels vir die eindtyd uitgekies en opgelei het, u ken die waarheid. Van Myself het u dit verneem en u weet ook wat se gevaar dwaling en leuens is en in welke geestelike nood die mense hulle bevind wat nie in die waarheid onderrig word nie. Daarom is dwaling en leuens `n sterk vyand van My en ook van u wat in die waarheid vasstaan. En teen hierdie vyand moet u te velde trek. Hierdie opdrag gee Ek u altyd weer, dat u vir My en My ryk moet stry, dat u moet stry met die swaard van u mond.

U sal weliswaar baie vyande vind wat met oortuiging hulle valse leer glo, maar u kan teenoor hulle dwaallere die suiwer waarheid stel en u sal hulle steeds kan verslaan, sodra hulle geen openlike aanhangers van die vors van die duisternis is nie in sover dat hulle absoluut nie die lig en die waarheid wil sien nie, dat hulle nie vir die reg stry nie, maar vir hulleself en hul mag.

U swaard sal waarlik skerp geslyp wees, want u sal alles wat vals is, kan weerlê. Die woorde sal u in die mond gelê word, My Gees sal u lei. Ekself staan u as Leëraanvoerder by en die waarheid sal ook seëvier, en dit kan egter ook baie offers kos van die kant van die vyand af, wat liewer ten gronde sal wil gaan as om die dwaling op te gee, en om nie hulle mag te verloor nie. Dit gaan ook nie meer om die suiwer waarheid nie, veeleer probeer hulle, as verteenwoordigers van My teenstander, om die lig te verduister, eerder as om dit te laat skyn.

Daarom sal hulle die slagoffers wees van die stryd wat uitgeveg moet word aan die einde van hierdie tyd. Want die vors van die duisternis sal My nog ten slotte die stryd aansê. Hy sal probeer om My te onttroon met leuens en laster, en daarom moet u teen hom optree. Ek wil spreek deur u tot hulle wat deur My teenstander oorheers word en Ek wil ook nog die weg aan hulle toon wat na die ewige lewe lei, wat egter alleen deur middel van die waarheid betree kan word.

Amen

Ongewone Werksaamheid van predikers wat die mense moet opwek

B.D.5941 - 25 April 1954

Die geloof in Jesus Christus kan u, mense eers sover bring om bewustelik aan uself te werk, want eers as u in Hom glo, neem u ook Sy liefdesleer aan en doen u u beste om volgens hierdie leer te lewe. Wat daar dus gedoen word om die mense tot die geloof in Jesus Christus te bring, kry geheel en al My toestemming en is deur My geseënd. Jesus Christus  moet verkondig word. Sy verlossingswerk moet openlik na vore gebring word, omdat die mense deur middel van Jesus Christus die weg vind tot hul God en Vader van die ewigheid.

Die einde is naby en die mensdom is ver verwyderd van Hom Wie Sy lewe gegee het aan die kruis vir almal se redding van ondergang. Wie hulle nie met Hom verbind nie, gaan verlore, dit wil sê: die vors van die duisternis behou sy mag oor hom en die hemelryk is vir hom gesluit, want Jesus is die Poort na die ewige saligheid. Die einde is naby en ontelbare mense ken Hom nog nie of hulle aanvaar Hom nie. Ek alleen weet wat dit beteken vir die enorme hoeveelheid siele wat sonder Hom voortlewe, sonder om in Hom te sterf en wat ten gronde gaan.

Op natuurlike wyse is dit nie meer moontlik om hulle tot Jesus Christus te bring nie. En dus sou Ek My skepsele moet laat verlore gaan as Ek dit by natuurlike gebeurtenisse sou laat wat glad geen indruk maak op die mense nie. Ek ken egter die weiniges wat Myne is en ook vir My en My Naam opkom in die wêreld; Ek weet dat Ekself herken word in Jesus Christus deur `n klein kringetjie mense, wat Ek nou gebruik as werktuig vir die Krag en Mag van die Een wat die mense nie wil sien nie. 

Ek laat hulle die "woord van die Heer" predik, Ek laat hulle die leer van Jesus Christus verkondig en Ek sal hul woorde bekragtig deur ongewone dade, sodat mense hulle sal glo.

Dit vereis egter `n meer as sterk geloof van diegene wat vir My getuienis aflê en liefde tot My, wat ook nou aan hulle die krag gee om ook wonders te doen in My Naam. Dit is altyd Ekself wat hierdie wonders laat gebeur, ewenwel deur hierdie dienaars van My, omdat Ek wil hê dat die mense opnuut kennis moet neem van hul Heiland en Arts Jesus Christus. Dat hulle aan Sy Verlossingswerk, Sy Kruisdood en Sy Opstanding moet dink en leer om Hom te glo. Dit is `n werk van liefde en erbarming van My, dat Ek My nog eenmaal openbaar voor die einde, deur My gelowige dienaars op aarde.

Die mense moet in die laaste tyd nogeens gehelp word om die geloof in Jesus Christus te vind, omdat hulle dan ook die geloof In My gevind het, om dit nooit weer te verloor nie. Want ofskoon die geloof nou nog nie die korrekte vrugte sal afwerp, omdat dit eers deur `n lewe in liefde lewend kan word nie, het hulle voorlopige kennis oor Jesus Christus `n graad bereik wat daarom `n verdere opstyging toelaat, ook, as die siel voortydig opgeroep word en op aarde nog nie die volledige verlossing gevind het nie.

Die siel ken Hom en roep Hom aan in haar nood, en omdat hulle Myself in Jesus Christus aanroep, kan Ek haar ook help. Maar onvergelyklik waardevoller is dit wanneer die mens die geloof in My in Jesus Christus gevind het deur My woord, as hy Hom glo en geen wonders nodig het om oortuig te word van die waarheid van My woord nie: "Salig is hulle wat nie sien nie en tog glo!".

Ek help ook die ongelowige Thomas dat hy tot geloof kan kom. Net so help Ek in die hede die baie ongelowiges wat nie kwaadwillig is nie; en Ek bewys My aan hulle as God, sodra `n mens met vurige ywer opkom vir My en My leer, om nog die aantal gelowiges te vermeerder voor die einde kom. Om ook die mense te wen vir wie die Verlossingswerk nog sonder betekenis is, en wat daarom in groot gevaar is, dat die poorte na die ligryk, vir ewig vir hulle gesluit bly.

Ek het medelye met hul lot en Ek neem die wil en die liefde van diegene aan wat hul naaste wil help. En Ek seën hul voorneme deurdat Ek aan hulle die krag verleen om te genees en wonders te doen in My Naam.

Want Ek wil dat My Naam openlik genoem word en die barmhartigheid van My Verlossingswerk duidelik sigbaar word. Ek wil dat die mense die Naam van Jesus Christus uitspreek in volle vertroue, sodat Ek nou self met hulle in verbinding kan tree, om nou weer My woord werksaam te laat wees, sodat die mens tot insig kom hoe enorm belangrik dit is om Jesus Christus te erken as God se Seun en Verlosser van die wêreld, in Wie Ek Myself gemanifesteer het om vir u `n sigbare God te kan wees. Ek wil u, mense, red vir die ewigheid en daarom kom Ekself u tegemoet, nog in die laaste uur want spoedig is die einde `n feit.

Amen

Ware Arbeiders vir die Ryk van God

B.D.6736 - 14 Januarie 1957

Om vir die ryk van God te werk is die mooiste taak wat `n mens op aarde kan vervul, wat homself `n staat van rypheid laat oplewer en ook vir ontelbare siele baie seënryk is, want slegs die verbreiding van God se woord kan aan die siele lig bring en hulle lei na My, na hul Skepper en Vader van die ewigheid. Daarom sal Ek elkeen seën wat hulle aanbied om My te dien en Ek sal ook aan elkeen krag skenk om sy taak op aarde korrek uit te voer. Want sodra hy sy beste doen om My en My woord nader aan die medemens te bring, vanuit die insig dat dit noodsaaklik is vir hul sieleheil, is hy ook vir My `n ware kneg in My wingerd. 

Maar die wil om die mense te help moet opreg in hom wees, hy mag nie uit egoïstiese motiewe `n werk verrig nie, wat daarom in plaas van geestelike arbeid maar net aardse werk sou wees, ofskoon dit skynbaar `n geestelike profyt ten doel sou hê. En dit kan Ek waarlik beoordeel: Hulle wie My dien of die eie ek. En daarna beoordeel Ek slegs die arbeid van diegene wat `n geestelike amp beklee, maar net daarvolgens.  

Dit moet u, mense, laat dink, want dan sal u ook begryp dat `n seën uit alle geestesrigtings kan voortvloei, as die wil om My te dien tot aanleiding is vir `n prediker om My woord aan sy medemens bekend te maak. Want dan sal hy steeds My bystand ondervind, Ek sal sy denke korrek lei en hy sal in My plek, tot die mense spreek. Hy sal egter ook altyd net die waarheid spreek, omdat Ekself dan die mense deur hom toespreek en Ek altyd net die waarheid kan gee. 

Daar is groot geestelike nood onder die mense, wat slegs opgehef kan word deur die aanbied van My woord, want My woord, wat by die mense ontbreek, is Lig en Krag. My woord leer die liefde en slegs deur werke van liefde, stroom die lig en krag na die mens. Dus moet hulle eers onderrig word deur My evangelie, dat hulle in liefde moet lewe om hul siele te vervolmaak. En elke mens word deur My geseën wat hierdie goddelike liefdesleer van My aan die mense verkondig, en tegelykertyd wys op die Een wat uit liefde vir die mense gely en gesterf het aan die kruis, op Jesus Christus, die goddelike Verlosser, in Wie Ek Self My op aarde beliggaam het.

Om die mense op hoogte te bring van Jesus Christus en Sy goddelike liefdesleer, is My opdrag aan almal wat as My ware dissipels uitgaan in die wêreld, en elkeen wat hierdie opdrag uit liefde tot My en sy naaste bereidwillig vervul, is vir My `n ware dienaar. Hy is vir My `n kneg in My wingerd, wie se arbeid steeds geseënd sal wees.

En open hy sy hart en sy oor vir My, dan sal hy ook steeds My aanwysings in homself verneem, wat hy, of deur hoorbaar aangespreek te word, of deur innerlike gevoelens verneem, wat hom aanspoor om te praat en te handel volgens My Wil. Elkeen is vir My `n getroue kneg wat hom heeltemal aan My gegee het, wat probeer om My Wil te vervul en My as die enigste doel, wat werd is om nagestreef te word, herken het. Want dit bring ook in homself die verbinding tot stand met My, wat absoluut nodig is om My as bruikbare werktuig te dien, om My en My ryk nader aan die mense te bring. En sy werksaamheid sal steeds geseënd wees. Amen

Verkeerde, oordrewe ywer

B.D.6783 - 13 Maart 1957

Die veld wat u sal moet bewerk, sal in sy omvang steeds ooreenkom met u wil om aktief te wees en met u geskiktheid. Dit kan heel groot wees as u uself volledig en heeltemal daarvoor insit, en dit kan slegs `n geringe omvang hê, na gelang van u wil en u ywer om diensbaar te wees, want Ek oefen geen druk of dwang uit nie, Ek gee soos u dit wil hê. Baie van My arbeiders in die wingerd dryf hulleself te veel in soverre dat hulle bo hulle kragte probeer werk, en self vir hulle opdragte oplê waarvoor Ek hulle nie aangestel het nie, sodat hulle eiemagtig gebiede wil bewerk vanuit `n sekere eersug met die bedoeling om hulle te wil onderskei.

En daarom sal hulle meer skade aanrig as seën (bring), want hulle begeef hulle deur hul eersug buite My terrein en vir My teenstander beteken dit `n welkome geleentheid om nou sy aanwysings te gee, waaraan daar ook dikwels gehoor geskenk word. En dit is die gevaar wat vir elke arbeider in die wingerd dreig, wat hom streng by My aanwysings hou, wat gedryf word deur oordrewe ywer, omdat die innerlike deemoed hom verlaat het, omdat hy baie wil bereik, maar nie baie sal wil help nie.

Dit is maar `n klein verskil, maar al My arbeiders in die wingerd sal hulleself ernstig moet ondersoek, welke motief hulle aanspoor om in die wingerd te werk. Hulle moet nie versuim om My in stille gebed te vra vir My aanwysings nie en moet dan altyd dit doen waartoe hulle hul innerlik aangespoor voel. Maar hulle moet hulle nie voorneem om arbeid te verrig wat Ek hulle nie opgedra het en wat daarom meer as wêreldlike arbeid bestempel moet word nie, ofskoon hulle skynbaar geestelike doeleindes beoog. U, mense, weet nie met watter middele My teenstander werk nie, en hoe maklik hy u in sy nette kan verstrik nie, maar u hoef nie sy slagoffer te word nie, solank u uself in diepste deemoed onder My plaas en altyd begeer om slegs deur My gelei te word. Maar Ek sal geen gebied aan u toewys om te bewerk nie solank u die gebied nie beheers nie.  

Betree u dit egter sonder My opdrag, dan word u deur die teenparty beïnvloed, omdat hy u swakhede ken om op die voorgrond te wil tree. En hy is u nou ook van diens soos u dit begeer. Baie dikwels het mense hierdie weg gegaan, hulle wat bereid was om My te dien, maar wat nie in `n klein kringetjie wou werk nie, maar vir hulleself `n werkterrein gesoek het waar hulle meer in die openbaar kon tree sonder dat hulle van My die opdrag verkry het. En dikwels voer hulle werksaamhede uit, sonder om te bemerk deur wie hulle daartoe gebring is. En so was dit aanvanklik moontlik dat goeie knegte ongeskik geword het vir die werk in My wingerd, omdat nog te veel wêreldse neigings in hulle gesluimer het, wat te voorskyn getree het en hul verkeerde oordrewe ywer gestaaf het.

Maar wederom hoef dié gevaar nie deur almal, wat My wil dien, gevrees te word as Ekself hulle meer werd ag, wanneer hulle aan My ook hul swakhede en gebreke toevertrou en na My bid om beskerming vir eie mislukking en as hulle steeds op My aanwysings wag voordat hulle aan `n taak begin nie. Al My dienaars word ook wel gekonfronteer met versoekings, omdat elkeen nog swakhede en gebreke het wat hy onskuldig ag en probeer benut. Maar die noue band van die mens tot My, beskerm hom daarteen, om aan hom (God se teenstander) ten offer te val, terwyl die binding met die wêreld ook die weerstand van die mens verswak en daarom dus ook die gevaar bestaan, dat hy daaraan ten prooi sal val. Hou daarom u oog altyd na binne gerig, volg die wêreldgebeure nie so baie nie, maar hou die geestelike ontwikkeling in die wêreld dop, in u omgewing en by uself. Dan sal u ook ywerig `n kosbare klein werkie verrig, u sal aan uself moet werk, u sal u medemens steeds behulpsaam moet wees en u sal hulle van geestelike voedsel, wat hulle ontbreek, moet voorsien. En dié arbeidsterrein sal so groot wees as wat u in staat is om te bewerk. Maar verder weg moet u dit nie waag as u nie vir hom wil werk wat My en u teenstander is nie.

Amen

Verklaring vir die ongewone Kennis

B.D.7916 - 11 Junie 1961

Wye velde van kennis word aan u geopenbaar as u My woord van bo in ontvangs sal neem, want Ekself lei u na kennis wat u nie verstandelik kan verwerf nie.

U wat u medemens moet onderrig, moet self onderrig word in alles wat daar nodig is om te weet vir u, mense. U moet egter ook elke teenstand kan weerlê as dit daarom gaan om die enigste waarheid te verdedig, as verstandsmense die geestelike dinge probeer ontkrag. Dan moet u elke stelling kan verklaar. Daarom moet uself vooraf met `n diep geestelike kennis bekend gemaak het, wat slegs deur My direkte aanspreek kan geskied.

Maar om u regstreeks aan te spreek, kan Ek slegs doen wanneer u uself so gevorm het deur `n lewe volgens My wil, dat My Gees haar oor u kan uitstort. Eers dan sal u self ook dit begryp wat as diepste kennis tot u kom, om welke rede daardie selfde kennis, as dit van mens tot mens deurgegee word, ook slegs vir diegene begryplik is, en deur hom as waarheid ingesien word, wat `n lewe in liefde lei, en dus ook die gees in hulle tot ontwaking gebring het. Die geestelike kennis is omvangryk. Maar altyd kom dit in die maat tot u soos wat u dit nodig sal hê om eers self ryp te word en ook die belangrike opdrag te kan voltooi, wat u self in vrye wil op u geneem het.

En met die oog op die naderende einde het `n uitgebreider kennis nodig geword. My heilsplan van ewigheid, moet aan die mense voorgelê word, sodat hulle die belangrikheid van hul aardse lewe kan insien en alles doen om die lot van `n hernieude kluistering te ontsnap. En dié heilsplan omvat die ontwikkelingsgang van al die geskapenes: Die oorsprong, die teenswoordige toestand en die doel van almal wat uit die krag van My Liefde voortgekom het.

Die kennis is omvangryk en vir baie mense nuut. Want tot nou toe het die noodsaaklikheid om daaroor onderrig te word, nie bestaan nie. Maar die tyd van die einde vereis dat die mense nou in die kennis daaroor ingelig word, sodat hulle meer bewus kan word van hulle verantwoordelikheid teenoor die lewe. En hulle moet ook `n besef hê van die eindelose lang gang oor die aarde wat hulle al in hulle sielsubstansies afgelê het. Ook die kennis is vir hul vreemd en hulle neem dit daarom moeilik aan. Hulle word ook nie gedwing om dit te glo nie, maar in hul gedagtes kan hulle hul standpunt teenoor dit bepaal en daaruit voordeel trek.

Nooit kan `n mens egter, deur middel van sy verstand sulke kennis, betreffende My bestuur en werksaamhede, bekom nie, wat My Wese verklaar, wat vir alles `n motivering gee, ook vir die komende gebeurtenisse, vir die omvorming van die aarde, vir die ommekeer wat hom geestelik en aards voltrek. So `n kennis kan alleen van bo tot u kom, van Myself. Dit kan alleen, deur die werksaamheid van die Gees aan u gestuur word en dit moet daarom ook gesien word as `n heel besondere barmhartigheid, wat nog vir u in die laaste tyd gegee word.

En u, mense, moet dit ook begryp dat slegs My oorgrote Liefde My daartoe bring om u oor alles in te lig, om daardeur te bereik dat u vrywillig na My sal terugkeer, sodat u My Liefde besef en Haar beantwoord. U moet begryp waarom Ek steeds dringender van u die verbreiding van My woord verlang, waarom Ek dié ongewone kennis aan alle mense sal wil laat toekom.

Dié kennis is slegs dan na die aarde te bring, wanneer sekere voorwaardes aanwesig is. Waar dit egter moontlik is, daar moet die mense hulle opheldering verskaf. Daar moet hulle My regstreekse werksaamheid aanvaar en die barmhartigheidsgawe in ontvangs neem wat hulle in die laaste tyd voor die einde kan help om hul siel te vervolmaak. Want hulle ontvang dan waarlik kennis wat Ek hul Self ter oorweging gee, en wat ook elke verkeerde leer blootlê, wat in die duisternis van die gees aanvaarbaar blyk te wees, maar teenoor die helder lig van die waarheid nie meer kan standhou nie. Die ware kennis wat Ek u aanbied vanuit My Liefde gee u opheldering en duidelikheid. En dit het waarlik geen toevoeging deur die mensemond nodig nie, dit het geen verdere uitleg nodig wat die menseverstand daaraan wil toevoeg nie. My Woord van bo word in alle helderheid aan u gegee; dit is vir elkeen begryplik en gee u ook `n korrekte beeld van My en My Wese, van My bestuur en werksaamhede. My woord van bo voer u binne in alle waarheid net soos Ek dit belowe het, dit moet daarom versprei word, omdat alle mense kennis moet hê van die einde van die totale omvorming van die aarde, wat deur My heilsplan voorsien is en wat ook waarlik uitgevoer sal word, wanneer die tyd vervul is.

Amen

Slegs `n gewekte gees kan `n Korrekte Oordeel vel

B.D.7918 - 13 Junie 1961

As `n geestelike lering aan u voorgelê word om te ondersoek, wend u dan tot My, dat Ek u denke reg kan lei, dat Ek u in staat kan stel om `n korrekte oordeel te vel. Want u verstand is nie in staat tot `n korrekte oordeel op geestelike gebied nie. Dit moet `n gees wees wat opgewek is, wat u lei om korrek te dink, en altyd moet Ekself, as die Vadergees van die ewigheid, in verbinding kan tree met die geesvonk in u, as korrekte denke gewaarborg moet wees, as u oordeel ook waarheidsgetrou moet uitval, as u geestelike leringe ondersoek op hul herkoms. Die verstand kan so `n ondersoek nie verrig nie en as u dit doen, dan is die waarborg vir die waarheid geensins gegee nie, want die Waarheid gaan van My uit en Sy word alleen verstaan deur diegene wat hulle met My in verbinding stel, wat My vra om verligting van hul denke wat dus niks anders as die waarheid wil laat geld nie.

Daarom moet u, mense, u verstand nie te hoog ag nie, want sodra dit oor geestelike gebiede gaan, wil Ekself gevra word, omdat die waarheid andersins altyd slegs `n voorreg van die mense sou wees, wie se verstand hoog ontwikkel is. Ek stel egter `n ander voorwaarde vir korrekte, waarheidsgetroue denke: Ek verlang die liefde van u, mense, wat u gees wek, wat u gedagtes verlig, wat `n regstreekse band is met My, Wie die ewige Liefde en die ewige Waarheid Is. 

`n Skerp verstand waarborg egter nog geen lewe in liefde nie en derhalwe kan `n skerp verstand ook deur My teenstander gebruik word daar waar die liefde ontbreek, en daar sal dan nooit `n korrekte denke te verwag wees nie, omdat My teenstander sy invloed uitoefen om teen My te werk, om die waarheid, wat hom ontmasker het, te ondergrawe. Begryp dit, dat alleen die mens, wat in liefde leef, wys kan wees omdat hierdie mens dan in die goddelike ordening leef en hy hom dus daarom ook in die lig bevind, insig het, op die hoogte is van die suiwer waarheid. Wat help so `n hoog ontwikkelde verstandelike denke `n mens as die liefde ontbreek?

Dit sal nie vir u die waarheid kan gee nie, dit sal u denke veel meer op dwaalweë lei, want dit is `n werktuig van My teenstander wat altyd daar tussenbeide sal kom waar die mens in stryd met die goddelike ordening leef, waar die beginsel van die liefde nie die oorhand het nie.

Die liefde beskerm hom teen die invloed, die liefde kenmerk hom as `n goddelike skepsel, die liefde is `n bewys van die band met My en dus ook van die altyd korrekte denke. En so sal hy ook altyd in die waarheid verkeer, hy sal in staat wees om reg te oordeel, as dit daarom gaan om geestelike leringe te ondersoek en hy sal elke onware lering afkeur. Die graad van liefde is dus bepalend hoe ver `n mens in die waarheid verkeer, nie die mate van leringe wat van buite aangebring word nie, wat nog solank `n dooie kennis sal bly, solank as wat die gees nie deur die liefde gewek is nie. Daarom is daar soveel dwaling in die wêreld versprei en daarom word die dwaling ook baie eerder aangeneem as die waarheid, omdat die vermoë om korrek te oordeel by die mense ontbreek en hulle daarom sonder beswaar alles glo wat aan hulle aangebied word van die kant van diegene wat met `n skerp verstand begaaf is en derhalwe as “bevoeg”, beskou word om die geestelike lering vir waarheid te toets.

U moet Myself altyd om hulp vra, u moet altyd My ondersteuning afbid, as u nie op dwaalweë gevoer wil word nie. U moet My steeds vir die verligting van gees smeek, vir `n korrekte denke en vir die kennis van die waarheid. En u verlange na die waarheid sal u ook waarborg om korrek te dink, want Ekself wil dat u in die waarheid wandel. Ekself wil ook dat u `n korrekte oordeel uitspreek sodra u daarom versoek word.

Maar Ek wil ook altyd gesien word as die Een van Wie die waarheid uitgaan en van Wie dit dan ook gevra moet word, want slegs Ek alleen kan die waarheid aan u verskaf. En Ek laat die waarheid ook toekom deur diegene wie se gees gewek is, omdat hulle in die liefde lewe.

Amen

Die missie van die laaste dissipels

B.D.7999 - 20/21 September 1961

U, My laaste dissipels van die eindtyd, u in die besonder spreek Ek aan, want u moet help om die werk te voltooi. U moet u heeltemal aan My wy, u moet geen aandag skenk aan dit wat in die wêreld afspeel nie, u moet slegs aan dit wat u in u hart ervaar, aandag aan skenk, u moet na My luister wanneer en waar Ek ookal tot u spreek. Ek het u tot hier gebring, sodat u bewus kan word van die groot werk wat u nog voor die einde moet verrig. Ekself werk met elkeen, en in elkeen, apart van u, en elkeen van u sal My nog ervaar. Die een moet ondersteuning vind by die ander, want elkeen sal geestelike krag nodig hê, krag wat ryklik uit My na hom sal toestroom. 

U moet u steeds as steunpilare van My ryk voel, as hoekstene van My gemeente (kerk) wat Ekself op aarde gestig het. Ek het u terwille van hierdie belangrike taak na die aarde gestuur, want Ek het u nodig in die laaste tyd voor die einde. My Gees moet in u kan werk en My Wil moet aan die mense op aarde verkondig word. Hulle sal My woord mag hoor in sy suiwerste vorm en die stroom van My barmhartigheid sal oor die mense, wat van goeie wil is, uitgestort word.

En daarom het Ek op aarde tussenpersone nodig wat die werk van My Gees in hulle toelaat, wat hulle vrywillig aan My gebied het om daardie amp van tussenpersoon op hulle te neem. Ek seën u daarvoor, want die aarde is vir u wat uit die ryk van die lig hier neergedaal het om My te dien, maar dat dit geen verblyfplek is wat gelukkig kan maak nie. Maar Ek het sterk steunpilare nodig, wat teen My teenstander weerstand bied, wat hom nie vrees as hy teen hulle optree nie. Ek het steunpilare nodig wat innig met My verbind is en daarom ook vanuit My krag aktief is op aarde.

En elkeen van u sal die taak vervul waartoe hy hom vrywillig aangebied het. Maar u moet weet dat My Wil u na die aarde gestuur het en dat u weë ook daarom vooruit bestem is, dat u steeds dink vanuit My Wil en dat u handeling ook deur My Wil gelei is. Vertrou daarom steeds op My krag wat ook in die swakke magtig is. 

Want mense sal u tot verantwoording roep wanneer die geloofstryd ontbrand. Maar dan sal u nooit alleen staan nie en u sal u ook nooit hoef te bekommer oor wat u sal sê nie, want Ekself sal u die woorde in die mond lê en u hoef waarlik nie die teenstander te vrees nie, want Ek staan aan u sy, maar hy verafsku My. En omdat Ekself by u aanwesig is, ken u geen aardse vrees meer nie. My lig in u straal so helder dat daar `n ware vrede oor u kom en u daarom ook op hoogte sal wees van u herkoms en maar net geluksalig die tyd afwag, waar u weer huiswaarts sal mag keer na My, in u Vaderhuis. Maar eers moet u belangrike taak voltooi wees, want daar kom `n tyd van ellende oor die wêreld waarin u nog baie hulp sal kan bied as u geen openlike teenstand ondervind nie. En hierdie hulp is die verkondiging van My woord, die resultaat van My regstreekse aanspreek wat met My krag geseënd is. Ek wil nog baie mense aanspreek, omdat Ek weet dat hulle dan sal swig vir die aanstraling van My Liefde, dat hulle My kant sal kies en nog voor die einde hulle sal probeer losmaak van My teenstander. 

En van al hierdie moontlikhede is Ek op hoogte en Ek plaas u oral daar waar `n siel vir My woord ontvanklik is. En Ek sal u ook solank van krag voorsien as u My op aarde sal dien. Ek sal u lei en alle aardse aangeleenthede oorneem, Ek sal u aardse sorg op My neem, en u moet u alleen, sonder sorg aan My oorgee en doen waartoe u aangespoor word, want dit is altyd My Wil wat Ek in u lê en wat u ook self u eie sal maak. 

Want die tyd loop ten einde, nog `n rukkie en My Arm sal ingryp en `n geweldige verandering teweegbring wat `n geestelike en aardse uitwerking sal hê. Maar die Liefde tot My skepsele sal vooraf ook nog alles doen om hulle te red van ondergang. En hierdie Liefde van My het u ook bymekaar gebring, sodat u mekaar kan herken en weet waar u vandaan kom.

(21 September) U almal werk vanuit My krag omdat daar liefde in u is, wat Myself in u teenwoordig laat wees. En so oorheers My Wil ook in u, wat u aan My wy en My wil dien. Maar u diens vir My en My ryk begin uiters moeilik te word, want die wêreldse verhoudings bly nie soos dit is nie en dan is groot krag en `n sterk wil noodsaaklik om alle teenstand aan die kant van hulle, wat My teenstander dien, baas te bly. En die een moet die ander weer sterk maak, want swakhede sal u tydelik ook oorval as u sien hoe min u medemens beïndruk raak as hulle geestelike voedsel aangebied word, wanneer u tot hulle spreek in My Naam. 

U het uit vrye wil na die aarde gekom om die mensdom by te staan in hul grootste geestelike nood. U is as `n oase in `n geestelike woestyn en elke reisiger sal vir sy siel herstel en verkwikking by u vind. Maar u medemens jaag `n “fata morgana” (noodlot) na en hulle gaan by u verby, op `n paar na wat u nou in My opdrag, spys en drank sal kan verskaf. `n Suiwer helder bron laat die meeste vars lewenswater uit haar stroom en elkeen mag put uit die bron, waar Ek aan u die bron van die lewe ontsluit het. Waar My Gees kan deurbreek, daar is ook die verbinding met My duidelik sigbaar, en daar sal ook My seën duidelik te siene wees, omdat Ek almal met My Liefde omvat wat met My verbind is in Gees en in Waarheid.

En My bestuur en leiding blyk ook waarlik duidelik, want daar gebeur niks sonder My Wil of My toelating nie. En My Liefde ken altyd u wil wat vir My alleen geld. En daar sal baie seën van u uitgaan, omdat die liefde u aanstel om te werk in die wingerd. Die liefde sal ook die resultaat verseker omdat die liefde `n krag is wat nooit sonder uitwerking bly nie. Die liefde sal so menige weerstand oorwin en deurdring in die harte van u medemens, vooropgestel dat dit nie al `n prooi geword het van die teenstander nie, dat hulle wil nie heeltemal weerspannig is en hulle daarom vyandelik teenoor u staan. Dan sou elke moeite tevergeefs wees, dan moet u uself van hulle afwend en in die stilte weggaan en van My krag vra om opnuut te werk vir My en My ryk.  

En vanuit die noue band met My sal u ook steeds weer die weg gewys word wat u moet gaan om vir die siele, in geestelike nood, redding te bring. My krag sal u toestroom. Ek sal met u spreek, u harte sal vinniger vir My in liefde klop, omdat sy vervul sal wees met die liefde vir My en vir die naaste. Maar u sal ook baie gou insien hoe min tyd nog aan die mensdom vergun is, want u wat My dien, is ook op hoogte van My heilsplan van die ewigheid, u weet wat die aarde en die mensdom te wagte staan en u weet ook dat die tyd vervul is. U ken egter ook My Liefde en dat sy u waarlik sal beskut, ook as die wêreld dreigend teenoor u sal staan. Want Ek het u nodig, My dissipels van die eindtyd en Ek sal u vaste Begeleier wees op al u weë en u sal kan werk met My en My krag.

Amen

Arbeid in die Wingerd volgens goddelike wil

B.D.8442 - 18 Maart 1963

Ek wil elke inspanning wat gerig is op die verbreiding van My woord, seën. Want u kan nie besef hoe noodsaaklik dit is dat die mense kennis moet opdoen oor die doel van hulle lewe op aarde nie, omdat hulle dit slegs sien as die versorging van hulle liggaam en `n lewe lei wat allesbehalwe geestelik genoem kan word.

Oral is dit donker nag en daar is geen ander hulp as om vonke lig rond te sprei nie, wat die duisternis oplos en vir die mense `n impuls kan wees om op die korrekte weg te gaan, die weg wat hulle in die skynsel van dié lig kan sien, en Ek sal waarlik alles so reël dat die straling van die lig versterk word. Ek sal My woord, wat u van bo-af kry, vir diegene toeganklik maak by wie dit nog `n uitwerking kan hê, dat hulle na Hom luister Wie hulle aanspreek en Sy vermanings aanneem, dat hulle hulle ten slotte sal laat lei en sodoende nie verlore kan gaan nie. 

Ek ken die middele en die weë en Ek wend dit ook waarlik aan. Ek laat geen moontlikheid onbenut nie en u, My dienaars, moet maar net dit steeds gewillig uitvoer waartoe u van binne genoodsaak voel. Want die aandring kom daarom van My aan Wie u u dienste aangebied het. Onthou dus goed dat u ook nie bang hoef te wees vir die gebreke van u liggaam nie, dat Ek u krag sal gee om vir My te werk, omdat Ek vlytige arbeiders in My wingerd nodig het en baie goed sien wie My met alle oorgawe dien. Maar vermors nie u kragte nie deurdat u oorywerig sake aanpak wat Ek u nie opgedra het nie. U moet altyd maar net let op My instruksies en dit doen wat Ek u dringend vra. Want u sal My kan glo dat die korrekte resultaat, deur in die stille werksaam te wees, behaal word, dat Ek Myself daarom eers mag openbaar, as daar andersins geen resultaat meer blyk behaal te wees nie en dit na die einde toe loop. 

Maar as u die "wêreld" wil wen, as u die massas wil onderrig, dan sal daar baie arbeid tevergeefs verrig word, want daar is nog maar enkeles, en u sal dit nie regkry om die "mensdom" te verander nie, u sal dit nie regkry om baie mense tot besinning te bring nie, slegs enkeles sal vir sulke oorywerige inspanning beloon word. En u het daarom u krag tevergeefs gebruik, want hierdie enkelinge sal, omdat hulle van goeie wil is, ook nog gewen kan word deur werk in stilte, omdat Ek hulle ken en ook My woord vir hulle toeganklik sal maak.

Maar My weë is anders as u s’n en daarom sal u op die innerlike stem moet let en dit as My instruksie opvolg. En hierdie innerlike stem sal u nooit daartoe dwing om op `n besondere manier na buite te tree en opvallend te wees, of groot aksies te onderneem, waarvan Ek weet dat dit nie baie suksesvol sal wees nie.

Weer sonder Ek steeds daarom My medewerkers af van die wêreld, omdat hulle werksaamheid dan vir My en My ryk intensiewer uitgevoer kan word, en omdat My arbeiders in die wingerd, ook hulleself steeds meer sal vervolmaak, wat deur innige oorgawe aan My bereik word, wat baie eerder in stilte as in die drukte van die wêreld sal plaasvind. Want alles wat u `n groot sukses van verwag, vra wêreldse voorbereidings wat nie geskik is dat die mens hulle vergeestelik nie. Daarom druk Ek u dit steeds weer op die hart om vlytig en stil te werk in die wingerd, om in alle liefde, invloed op u medemens uit te oefen, sodat hulle hul tot liefde sal ontwikkel, om hulle in kennis te stel van My woord, om met die belangrikste werk, by te dra tot die verkondiging van My woord wat regstreeks uit die hoë na u gestuur word.

Glo My dat die werking van My woord nog die grootste seën en geestelike vooruitgang sal bewerk. Glo My dat u vir uself buitengewone verdienste kan verwerf wanneer u alle moontlikhede gebruik om aan u medemens kennis van My woord te gee. Want hulle wat nog van goeie wil is, sal aangeraak word daardeur, terwyl die mense, wat al die ander inspan om hul geestelike sienings by te bring, dit weer alleenlik met die verstand aanneem en hulle harte onaangeroer bly op enkeles na, wat Ek egter ook nog op ander maniere vir My sal wen, omdat Ek die harte van die mense ken. 

Dink daaraan, dat by die verstandelike denke weereens My goddelike openbarings hoort, om sodanig aan die mense weer te gee, dat hulle daardeur gefassineer word, dat slegs die verstand egter dan weer aangespreek word en `n geestelike resultaat nouliks te behaal is. Dat die direkte oorbring van My woord of die deurgee van My regstreekse openbaring egter `n heelwat groter sukses sal hê, omdat My woord met My krag geseënd is en omdat die mense alreeds `n bepaalde staat van rypheid moet besit, wat `n bydrae moet lewer om die geestelike ontwikkeling onder die mense te bewerkstellig.

Glo dat Ek elke arbeider in stilte vir My en My ryk sal seën, en doen u bes om bekwame arbeiders vir My te wees, hulle wat steeds net die instruksies van hul Heer en Vader van die huis opvolg en hulle hul in liefde oor hulle medemens bekommer. Al die ander sal Ek vir u doen en ook uself lei sodat u My woord aan hulle kan verkondig, die wat dit dankbaar in ontvangs neem as `n buitengewone barmhartigheidsgeskenk, wat ook waarlik nie sy uitwerking sal mis nie.

Amen
`n Verlossingsperiode. `n Goeie Landman strooi goeie Saad uit

B.D.8792 - 28 Maart 1964

Baie geestelike leringe word u aangebied en u word ryklik voorsien van saaigoed, en u moet steeds net die akkers bewerk, dit is die menseharte waaraan u My woord moet bring. Dit is die arbeid wat u moet verrig in My wingerd, waarvoor u as My knegte, aangebied het om My te dien. Slegs goeie saad kan goeie vrugte voortbring, en daarom voorsien Ek u van saaigoed wat deur geen ander geëwenaar word nie. Ek laat u die waarheid toekom van bo, en vir dit alles kan u nou ook opkom vir die wêreld, omdat daar niks is wat hierdie geestelike leringe sou kan oortref nie, want dit gaan van My uit. 

Dink oor hierdie woorde na: Ekself spreek tot u en besorg u die kennis wat aan die waarheid beantwoord, wat geen ander as Ek u kan gee nie. En tog is die mensdom lou teenoor dié woord van My, hulle is blykbaar nie sigbaar onder die indruk van hulle ongewone herkoms nie, op weinig mense na wat die waarde insien en bomate gelukkig is om die barmhartigheid deelagtig te wees, om dié woord van My te mag ontvang. Hulle sal egter ook groot voordeel daaruit trek, hulle sal geestelike suksesse kan behaal omdat My woord die krag in hulle berg, wat die siel van die mens help wanneer sy omhoog gaan.  

U het `n taak op aarde om te vervul: om weer die rypheid aan u siel te verskaf wat sy in die begin gehad het, toe sy as volmaakte wese van My uitgegaan het. En terwille van hierdie taak, lê u die weg oor die aarde as mens af. U kan dink en handel in vrye wil, u kan derhalwe u doel bereik om volmaak te word. U kan egter ook u denke, wil en handeling verkeerd rig en op My teenstander aanstuur, dan het u nie u lewensdoel op aarde bereik nie. 

En omdat u duidelik die korrekte weg aangewys word, stuur Ek My woord na die aarde en spreek u direk of indirek aan, en dit staan u nou vry om My woord aan te neem en My Wil, wat in My woord tot uitdrukking kom, te vervul, of My woord af te wys. Dan bereik u egter nie u doel nie. Dan is u soos die braaklêende akkers wat geen vrugte kan dra nie, omdat die goeie saad by hulle ontbreek, omdat hulle slegs klippe, puin en onkruid besit, waar niks kan gedy as die akkers nie vooraf gereinig en ontgin en gereedgemaak word om goeie saaigoed op te neem nie. 

Ek is `n goeie Landbouer. Ek begin oral ploeg en woel die bodem om. Ek reinig dit van al die onkruid, om dan My saad uit te strooi, om eendag `n goeie oes te kan inhaal. Word die onkruid egter nie vooraf verwyder nie, dan verwaarloos die goeie saad en word dit waardeloos, kan dit nie ontwikkel nie en die onkruid verdring dit. Ek wil daarmee sê dat die suiwer waarheid, wat u deur My woord van bo aangebied word, dit ook nie verdra nie, dat verkeerde leringe daarmee saamgaan, want dwaallere sal spoedig die Waarheid oorskadu, en wie hulle nie van die dwaling kan losmaak nie, wie dit nie eers uit sy hart verwyder nie, sal ook nie die suiwer waarheid as sodanig herken nie en Sy sal daarom ook geen indruk op sy siel maak en haar tot voltooiing bring nie. 

U moet altyd dink aan die werk van `n landbouer en daaraan beantwoordend moet u ook handel. U moet u bevry van alle verkeerde denke, u moet u ontdoen van al die valse saad wat in u geplant word deur onkundige mense, wat hulle ook as arbeiders in die wingerd voordoen, wat egter nie vir hulle diens deur My aangestel is nie. U moet die goeie saad dankbaar aanneem, dit in u harte koester en dan laat rypword, en waarlik, daar sal goeie vrugte geoes word, want die saad wat u van Myself ontvang, is die suiwer waarheid en die waarheid voer u ook na die doel, na My Wie Self die Waarheid is.

Hy, wie aan My sy dienste aangebied het, sal ook deur My vertroud gemaak word met sy arbeid.

Ek sal hom daar plaas waar sy werk suksesvol sal wees, Ek sal aan hom die taak volgens sy geskiktheid toevertrou en hy sal dit daarom ook volgens My Wil uitvoer.

En laat dit altyd weer aan u gesê wees, dat dit u nooit sal ontbreek aan die korrekte leerstof nie, sodat u dit voortdurend van My in ontvangs kan neem, want omdat Ekself `n goeie oes wil inbring, sal Ek ook altyd baie geneë wees om aan u alles, wat `n goeie oes sal waarborg, te gee.

Maar u moet ook alle foute en gebreke uit u probeer verwyder, u moet u harte gereed maak om die barmhartigheidsgawes op te neem wat Ek ryklik uitdeel. En u moet weet dat slegs die suiwer waarheid u, mense, na die uiteindelike voltooiing kan lei, en dat hierdie waarheid slegs van My kan uitgaan. Ek het u egter lief en sal u ook altyd gee wat u nodig het om u siel tot volle ontwikkeling te bring.

AMEN 
Rekenskap aflê. Die verbreiding is `n dringende noodsaak

B.D.8843 - 22 Augustus 1964   
Ek kan altyd almal vermaan om standvastig te wees, as u ter verantwoording geroep word terwille van My leer. En u sal nog erg aangeval word, want niemand wil die suiwer waarheid hoor nie. Daarom vra van My nou, reeds baie krag vir uself, sodat u alle benouenisse die hoof kan bied. Weliswaar kan teenargumente u nie van stryk bring nie, want u is van die waarheid en oortuig van dit wat u ontvang. Maar u teenstanders is spitsvondig. Hulle probeer om u te laat wankel, en om teen hulle opgewasse te wees, is daar waarlik `n vaste geloof en `n sterk vertroue op My Krag voor nodig.

Berei uself daarom voor dat daar van u verantwoording geëis gaan word en spreek daarom vrymoedig wat Ek u in die mond lê, want u is daarom nie meer die een wat spreek nie, maar Ek spreek deur u. Want Ek sal ook dan nog enigiemand, wat die suiwer waarheid meer geval as die misvormde leerstellings, wat u aan die kaak moet stel, vir My wen.

Slegs My woord van bo is suiwer waarheid en dit kan u ook as sodanig verkondig sonder om te vrees dat u teen My Wil sal handel, as u ook aan u medemens duidelikheid gee daaroor wat Ekself van hulle eis om te glo. Die kennis daaroor sal Ek altyd weer die mense laat toekom. Maar sodra hulle hul nog verbind voel met `n geestesrigting, is die opvattings nog te diep in hulle gewortel en die aanneem van hierdie leringe wat in krasse teenstelling staan met hul opvattings, stuit op weerstand. Nou is, deur `n werktuig wat heeltemal vry is van eie menings, egter vir My die moontlikheid gegee om My Gees te laat binnestroom, en hy onderrig haar waarlik korrek. En ook is die dringende noodsaaklikheid van `n behandeling van My leer so duidelik, want die mense is lou en op geen enkele manier kom hulle My goddelike gebooie van die liefde na nie, - op enkele uitsonderings na, wat in ooreenstemming met hul graad van liefde beoordeel sal word. Dit sal egter nie volgens uiterlike wees nie, want dit is `n gruwel voor My Oë. 

Dit is die tyd van die einde en dit alleen al sou u die belangrikheid van die stuur van die suiwer waarheid verstaanbaar moet maak, want niemand mag sê dat hulle nie oor die waarheid ingelig is nie. Ek sal almal, wat ontvanklik is vir die waarheid, wakker skud en tot nadenke bring. Of hulle egter bereid is om die waarheid aan te neem, dit bepaal hulle self, hulle sal egter verantwoording moet doen vir hulle wil. Daarom het Ek dus gewys op die tyd waarin My evangelie `n suiwering nodig het, waarvoor daar ook nou eenmaal `n opnamehouer (suiwer hart) nodig is, sodat hulle hul vir My, sonder om weerstand te bied, kan oopstel om `n magtige Lig te laat binnestroom, wat geen teenstand sal bied nie en My so die moontlikheid gee om Myself te verduidelik en My leer te verkondig soos Ek wil hê dat sy verstaan moet word. 

As u, mense, maar net dit, dat Ek slegs die graad van liefde by verskeie uit die aardse lewe beoordeel, sou wou glo, dan sou u almal u slegs beywer het om beide gebiede te vervul, u sou daardeur alles ontvang wat Ek u belowe het toe Ek op aarde geleef het. U sou in oorvloed lig en krag en barmhartigheid ontvang, u sou geen aardse sorge hê nie, want u sou dan waarlik alleen vir u siel sorg en `n lewe lei wat aan My Wil beantwoord.

U sou Jesus Christus ken en erken as God se Seun en Verlosser van die wêreld. U sou Myself in Hom herken, want `n lewe in liefde, wat in u die gees tot lewe wek, verskaf al dié kennis aan u. U wat My wil dien, u moet standvastig bly en uit die ryke kennis u krag put, krag wat u altyd sal toestroom as u uself met My verbind deur werk van liefde en innige gebed.

Amen

Daar is nog maar op min mense waarop greep gekry kan word

B.D.8902 - 27/29 Desember 1964

Wat u ookal sal wil onderneem, raadpleeg My, verlaat u op My in vaste vertroue, dat Ek My oor al u sorge bekommer. Want Ek ken u mees geheime gedagtes, maar tog wil Ek, in `n vertroulike gesprek, gevra word om My bystand.

Steeds moet Ek weer vir u die versekering gee dat Ekself die mense na u toe stuur aan wie u My woord moet bring. Dit is waarlik geen leë woorde wat Ek sommer uitspreek nie, veeleer sal u daaroor, hoe en op watter manier, self moet nadink. Dat Ek vir u deure geopen het, dat daar by My ook geen afstand bestaan nie, dat Ek elkeen kan bereik en dat hulle, wat hulle by die hand wil laat neem, My woord laat toekom.

En aangesien die aantal, die kring klein blyk te wees, weet u nie wat die uitwerking van My woord is nie en hoe dit krag gee aan die aangespreekte mense en ook aan die siele in die hiernamaals, wie se aantal onafsienbaar groot is, dus die reddingswerk in die ryk hierna, is nog baie groter as op die aarde. En u moet u daarom tevrede stel en ook weet dat Ek steeds nuwe siele sal bereik aan wie u My gawes van bo moet aanbied. Maar glo nie dat u groter resultate sal bereik indien u eie wil nie liefdevol aan die werk is nie, dat u met u hele hart en siel uself insit vir die verbreding van My woord.

Net soos die mense van die wêreld nou is, is hulle nie meer te wen nie, hulle sal steeds `n afkeurende houding aanneem en almal wat hulle inspan om die woord wat hulle ontvang, verder te verkondig, sal weerstand ervaar. Dus slegs nog `n werk wat in suiwer liefde verrig word, beloof sukses, want op so `n werk rus My seën. Sodra mense, met `n nie-gewekte gees, hulle aan dié werk wy, verloor My woord krag, want liefde moet dit uitdeel en liefde moet dit ontvang. Juis die onselfsugtigheid van die medewerkers gee u die waarborg dat Ekself met hulle is en dat Ek ook geen dwaling toelaat nie, omdat dit die werk van die teenstander is. Die teenstander kan egter nie daar wees waar geen selfsugtige gedagte is nie, en wat dus die binnesluip van hom onmoontlik maak.

(29 Desember) En so word die teenstander uitgeskakel, want die mens stry met die wapen van die liefde sodra hy homself onbaatsugtig vir sy naaste instel en teen liefde is hy magteloos. U kan dus maklik die oorhand kry as u steeds maar daaraan, wanneer u altyd met onbaatsugtige naasteliefde vervul is, dink, dat dit vir uself `n krag is, en u sal ook geen swakheid meer hoef te vrees nie, want alles wat u onderneem, is dan goed, dus vervul u dan My Wil en kan u slegs tot seën van u medemens werksaam wees. 

Amen

Die verlies van volgelinge

B.D.8906 - 4 Januarie 1965

In die komende tyd sal u nog baie verleidings moet weerstaan, want die aktiwiteite van die teenstander neem toe, hy sit alle kragte in werking wat u, vir die arbeid in die wingerd, moet verhinder. Maar My krag is steeds tot u beskikking en u wil sal ook daarom vra, u sal aan hom weerstand kan bied omdat dié werk vir u die belangrikste is, en omdat Ek aan elkeen van u beskerming verleen. 

En dit sal opvallend wees dat baie van hulle, wat u gedink het u al gewen het, hulle sal afwend. `n Versplintering sal juis in hierdie kringe begin, by hulle wat U as U getroue volgelinge beskou het. Maar dit is die werk van die teenstander, wat u egter geen aanleiding moet gee om die arbeid in die wingerd te laat verslap nie. Want hulle almal moet `n geloofsproef aflê en hulle faal dikwels.

En so `n geloofsproef bestaan daarin dat wanneer `n duidelike dwaling as sodanig verstaanbaar gemaak word en met rede omklee word, moet hulle besluit waaraan hulle wil glo. Waar die teenstander ook maar kan binnesluip, daar doen hy dit, en slegs die diep verlange na die ware en die korrekte kan u daarvan beskerm om in sy vangnette te beland.

Maar Ek sê dit reeds vooraf aan u, sodat u daarop voorbereid sal wees en u geen ontnugtering sal ondervind nie. Laat uself nie wankel in die geloof nie, maar weet dat dit slegs diegene oorkom wat nog lou is in die geloof, hulle wat geen ernstige verlange het om die enigste waarheid te wete te kom nie, wat die werksaamheid van die teenstander nie herken nie, want elke mens moet die geestelike leringe ondersoek, en hy kan dit met My hulp doen. Hy kan nie onvoorwaardelik iets as waarheid aanneem wat duidelik die werk van My teenstander is nie. 

Want of die waarheid nou steeds weer na die aarde straal, kan en sal Ek, as hy die geleentheid kry om sy wil te wil uiter, dit nie verhinder nie. Want dit, om ook om u siele te stry, is sy goeie reg. Daarom hoef elkeen vir My maar net te vra vir die verligting van gees, dan sal hy ook sien wanneer die vyandige gees tussenbeide gekom het, want Ek laat hom waarlik nie op dwaalweë nie. Almal hoef alleenlik, in alle erns, maar net die waarheid te wil begeer om dit dan ook sekerlik te kan ontvang. En u sal dankbaar moet wees as Ek aan u `n dwaling, wat aan u `n veranderde beeld gee van My en My hoogs volkome Wese, openbaar. Dit gaan vir u tog om die waarheid, en of u in die dwaling wil voortgaan? Die teenstander lê baie sterk boeie om u, maar uself kan hulle losmaak, deurdat u met My die innigste band tot stand bring en My vra om verligting van gees. En as u dié versoek uit die diepste van u hart na My opstuur, dan sal u ook baie maklik en duidelik My Wese kan sien en elke verandering van My beeld, afkeur.

Maar u, My dienaars op aarde, moet u nie daaraan steur nie, selfs ook wanneer u aanhang verloor, want u spreek slegs in opdrag van My, u gee die suiwerste waarheid deur wat u van Myself ontvang en wat Ek ook kan beskerm teen dwaling, omdat u My daarom vra. Ek weet dat dit vir u wat agter hierdie dwaalleer staan, `n moeilike geloofsproef sal wees, wat u sal moet deurstaan. Maar Ek moes eers aan u `n bewys van die geloofwaardigheid van My openbarings lewer, voordat Ek dié probleem ter sprake kon bring. Maar u kan ook hierdie openbaring aanneem as suiwer waarheid. En wanneer u slegs in alle nugterheid daaroor nadink, dan moet hierdie oplossing vir u waarskynliker voorkom en dit gebeur sodra u begeer om in My die volmaakte Wese, wat nie meer oortref kan word nie, sal sien.

Die teenstander sal nog baie dwalinge rondstrooi om die mense daarmee te vang en steeds minder dikwels sal hy herken word, omdat die aantal van hulle, wat slegs na die suiwer waarheid streef, baie gering is. Daarom is dit ook moeilik om die waarheid ingang te laat vind. En slegs diegene wat hulle in innige gebed met Myself verbind en wie se gees Ek daardeur kan verlig, sal ook bereid wees om dit aan te neem. Hulle sal die waarheid egter verdedig en `n teenstander wees vir hom wat eens My woord ontvang het. Maar u sal dit ook op u moet neem as u My getrou wil dien, want Ek alleen kan u in die waarheid binnelei soos wat Ek dit belowe het. Ek alleen kan valse leerstellings, wat steeds weer deur My teenstander in omloop gebring word om die mense in die war te bring, regstel. Amen 

Opdrag

B.D.8908 - 9 Januarie 1965

U het nog `n groot taak om te verrig voordat My ingryping plaasvind, waardeur u dan in heel ander omstandighede sal beland wat u werk vir My ryk sal bemoeilik. Maar eers moet die siele, van hulle wat hulle afwysend teenoor My woord opstel, nog bereik word. Hulle moet uitvind wat die mense te wagte staan, al twyfel hulle ook, - die groot gebeure sal hulle baie vinnig oortuig dat u die waarheid gespreek het. Maak dit daarom aan almal bekend, wys die mense op hierdie ingryping wat steeds nader kom en wat hulle almal sal tref, ofskoon die land wat daarmee gekonfronteer sal word, nog vir u verborge bly. 

Ek druk dit vir u op die hart deur te wys op die geweldige natuurgebeure, wat tot alle mense sal spreek aan wie u My woord sal bring. En dit sal nodig wees dat hulle almal hulle daar in eensgesindheid mee besig moet hou, dat hulle hulleself ook aangespreek voel en na gelang hul ingesteldheid, troos en krag kan put tydens die komende tye van nood.

Oral waar My woord verkondig word, moet daaraan bekendheid gegee word, oral moet die mense te wete kom wat hulle te wagte staan, al is dit ook vir hulle moeilik om te glo. Hulle sal dit dan ook aan die einde spoedig volg, en dit glo, as die (voorspelde) gebeurtenis, wat van bo uit die kosmos kom, wat dus deur geen menslike wil veroorsaak is nie, werklikheid word. Want deur dié gebeure wil Ek nog eenmaal die mense aanspreek, Ek wil hulle uit hul doodslaap wek en hulle blik op My rig, op Hom Wie hulle deur innige gebed, kan bereik. Ek wil met `n luide Stem spreek, omdat hulle geen ag slaan op My sagte aanspreking nie. Maar Ek wil My ook oor diegene, wat dan nog die weg na My sal vind, ontferm.

En ofskoon hulle meteens `n slagoffer sal wees van die katastrofe, is hulle siele tog gered as hulle wel vroeër na My geroep het en My aanvaar het as die Mag aan Wie hulle onderworpe is, en voor Wie hulle hulleself moet neerbuig. Ek versoek u almal om melding te maak van hierdie woorde van My en om nie bang te wees dat u die mense onrustig sal maak nie, want dit is sinneloos as hulle met toe oë hulle ongeluk tegemoet gaan nie, dit wat hulle sal oorval en hulle geen verklaring daarvoor sal kan gee nie.

Wanneer u dit, wat Ek daarmee wil bereik, egter vroeër aan hulle vertel, wanneer u dit aan hulle as verseker aankondig, dan sal baie van hulle tog daardeur geraak voel, en selfs wanneer hulle dit nie glo nie, dit nie meer uit hul gedagtes sal wyk nie, dan weet hulle dat dit die gebeure is wat My Wil oor die mense stuur, en hulle sal weet dat My woord die waarheid is, en ook aan die einde glo. Alle pogings moet in werking gestel word om die mense tot geloof te bring. En ook dié geweldige natuurgebeure kan nog mense opwek om te glo, hulle wat nie meer aanspreekbaar is nie en wat Ek tog nog sou wou wen, selfs wanneer daar `n groot onheil aan verbind is.
Maar die gevaar van `n hernieude kluistering lê voor u en as Ek nog siele kan red, dan sal hulle My ewig dankbaar daarvoor wees, want die lot om opnuut gekluister te word is heelwat verskrikliker, want dit duur ewighede, terwyl die natuurgebeure in `n nag verby sal wees. Weliswaar sal `n ontsettende ellende dan begin, wat u egter tot in `n draaglike toestand vir uself sou kan verander, as u maar die geloof in My sou gehad het, want Ek is Heer oor lewe en dood. Ek kan u gee wat u nodig het soos Ek egter ook kan neem waarvan u nie vrywillig bereid is om afstand van te doen nie. 

En daarom moet u nie versuim om u medemens in kennis te stel van dit wat daar gaan gebeur nie, want niemand mag sê dat hy niks daarvan geweet het nie. 

Die mense glo glad nie dat hulle al so vlak voor die einde staan nie, anders sou hulle uit die Skrif kon uitmaak dat daar `n rampsalige gebeurtenis oor die mense gaan losbreek. Maar hulle glo nie dat die tyd, waarin vervul sal word wat daar geskryf staan, gekom het nie. Tog word die toekoms eendag teenswoordige tyd, eendag sal die aankondigings waar word en hierdie tyd staan vlak voor die deur. Amen  

Die Arbeiders in die Wingerd het `n plig om teen die dwaling op te tree

B.D.8915 - 22 Januarie 1965

U taak is om op te kom vir die waarheid wat u van My sal ontvang. As Ek u in kennis stel van sake wat vals voorgestel word, dan het u `n plig om ingestel te wees teenoor van die geestelike leringe wat aan u geleer is, en dit nie stilswyend te aanvaar as u met dwaling gekonfronteer word nie. Want daarom straal Ek die lig van die waarheid na die aarde, om juis die leuens en die dwaling te weerlê, omdat die dwaling vir die mense `n gevaar is, as die lig van die waarheid nie daarop val nie en sodoende gaan die dwaling gepaard met die waarheid.

Begryp dit tog dat dit nie dieselfde is of u die waarheid geskenk word of nie. Begryp dit dat deur te dwaal u die weg na My nie sal vind nie en dat u uself daarvan moet onthou, as dit nie op aarde is nie, dan is dit wel in die ryk hierna. En voordat u nie in die hele waarheid vasstaan nie, kan daar vir u geen geluksaligheid wees nie. Daarom het Ek ook stryders nodig wat steeds die waarheid na vore bring, wat nie terugdeins om hul kennis met die medemens te deel nie, sodat elkeen kan kies tussen die dwaling en die waarheid.

U weet nie hoeveel dwaling daar in die wêreld is nie, Ek weet dit egter goed en kan dit daarom nie stilswyend duld nie. Omdat Ek egter geen mens dwing om die waarheid aan te neem nie, kan Ek slegs dit doen, om stryders vir Myself op te lei, wat in My plek spreek en ook die dwaling aanpak wanneer dit duidelik sigbaar word, want meestal verskuil hy hom agter `n masker wat My teenstander verberg.

En dit is die grootste boosheid, dat hy met dieselfde middele werk om My en My lig uit te doof. Daarom kan daar nie streng genoeg daarteen opgetree word nie, en hy wat weet dat hy in die besit is van die suiwer waarheid, hy sal steeds daarvoor opkom, omdat hy `n barmhartigheidgeskenk, van groot betekenis ontvang het, wat vir hom die stryd erg verlig, want hy kan alles beredeneer en hy hoef nie te vrees dat My teenstander sy baas is nie, want hy sal die wapens altyd voor die lig neerlê. En lig gee Ek u in oorvloed, sodat dit vir u baie maklik is om te verstaan wat die herkoms van die verkeerde geestelike leringe is, wat teenoorgesteld van die lig van bo, gerig is. En sodoende sal u dit nie stilswyend mag duld nie, want wat teen die waarheid gerig is, is leuens en teen die leuens trek Ek ten stryde. 

Die mense weet nie in welke warboel van valse leerstellings hulle hulleself bevind nie. En wie hulle nie kan vrymaak op grond van die suiwer waarheid nie, sal belas daarmee die ryk hierna ingaan as die graad van sy liefde nie `n bliksemsnelle verandering ondergaan nie, maar dan sal hy ook al in sy aardse lewe die dwaling kon herken het en sou hy alles afgekeur het wat nie met die waarheid ooreengestem het nie. Want die liefde sal hom verlig en hy sal onwillekeurig weerstand bied teen valse leringe. 

Hoe meer dit na die einde loop, des te meer sal daar sogenaamde "ontvangers van die woord" op die voorgrond tree en hulle sal hulle valse boodskappe wil verkondig en dan gaan dit daaroor, om onderskeid te maak tussen die geeste. Want werklike sataniese bodes sal daar onder hulle wees, wat in opdrag van hom aktief sal wees, wat die wêreld ten gronde wil laat gaan, wat vir die mense die omdraai pad na My, heeltemal onmoontlik probeer maak. 

U, wat My egter wil dien, u sal hulle herken en weet wat u van die boodskappe moet dink. En nooit mag u uit toegewendheid een van hierdie boodskappe aanvaar nie, want wie die leuens nie bestry nie, die laat hom deur haar gevange neem en daarom raak sy denke verward en hy sal die suiwer waarheid nie meer kan herken nie. En dit is sy plan: om ook die gees, van hulle wat van hom wil skei, in verwarring te bring, om hulle sodoende weer in sy mag te kry. Want geen middel is vir hom te minderwaardig nie en geen lis te gemeen, as hy sy doel wil bereik nie.

Amen

Die heengaan van arbeiders in die wingerd. Verdere ywerige werksaamheid

B.D.9028 - 10 Augustus 1965

En wanneer My planne nou `n ander wending neem, dan moet u ook daarin berus en weet dat dit nie anders as goed kan wees nie. Want u kan, wat nuttig is vir die hele mensdom, nie verskoon nie, want vir My speel dit geen rol of u vanaf die oorkant op die mense inwerk, of nog hier op aarde aktief is nie, want in My heilsplan, is alles sedert lank voorsien en steeds is slegs die vrye wil belangrik in watter besluit u ookal sal neem.

U kan dus gerus in My en My beskikking vertrou, solank u My self wil dien en u uself sonder beperking aan My oorgee; want dan werk Ek self deur u, en dat Ek in My Wysheid alles oorsien, en elke moontlikheid om dwalende siele te red, benut, is seker, omdat My Liefde vir u onuitputlik is. Hoe meer dit nou na die einde loop, des te duideliker sal Ek invloed op u uitoefen, sodat u aan My getrou bly en u nie in hom, My teenstander opgaan nie, hy wat u weer wil terug wen nie. Maar nooit sal Ek dit meer toelaat nie, omdat u wil heeltemal na My uitgaan en dit slegs aan My die reg gee om teen hom op te tree.  

Dog die engel van die dood sal ook onder Myne huishou, maar ook dan weet u dat dit My Wil is, dat Ek egter ook elkeen sal beskerm wat nog die taak het om My tot die einde toe te dien. Bly daarom verder onbesorg en wy u, meer as ooit, aan die arbeid vir My en My ryk en wees vlytig in u werk, want u almal weet nie wie Ek nog voor die tyd terugroep nie. En u moet ook nie daaroor kla nie, maar elke dag met `n opgewekte hart binnegaan, omdat alles wat met u gebeur, goed is en deur My Liefde vasgestel is. En wie Ek onder Myne reken, dit wil Ek vir u duidelik maak, sodat u uself nie verontrus nie, want baie het al so `n noue band met My, dat hulle met reg die aardse liggaam kan verlaat om sodoende die ryk van lig en saligheid, te kan binnegaan.

Maar dit weet Ek alleen en hulle wil Ek die tyd van die laaste stryd op aarde bespaar. Ek bring hulle hierheen van waar af hulle ook op die bewoners van die aarde kan inwerk. Maar u moet hierdie laaste tyd nie vrees nie, want Ek voorsien u van bonatuurlike krag sodat u die werk, waarvoor u uself bewustelik insit en My daarom tot `n groot hulp geword het, suksesvol kan voltooi. So, aanvaar alles soos dit kom en moenie dink dat die Vader u verlaat het nie, want Ek het vir alles `n oplossing en Ek is waarlik bereid om u hierdie uitweg te laat vind, al voel u ook tydelik, as gevolg van u arbeid, afgerem. Want Ek is in staat om alle drade aan mekaar te knoop, Ek ken Myne en sal hulle saambring en hulle hul arbeid toeken.

Maar glo steeds daaraan dat u werk vir My welgevallig is, dat Ek u ook eendag sal beloon, of in die paradys van die nuwe aarde, of ook wel in die ryk hierna.

Amen

Troosryke woorde van die VADER

B.D.8865 - 10 Oktober 1964

As u My maar onvoorwaardelik sou wil vertrou, dan sou daar niks in u lewe wees wat u kon verontrus nie, want Ek het u lot in My Hande. En na gelang van u vertroue in My kan u dan gegee word. `n Swak geloof verhinder My egter om u so te bedien soos Ek dit graag sou wil doen. 

U moet daarom alles na u toe laat kom en nie eiemagtig iets doen nie, want juis u wat My wil dien, kan verseker wees daarvan dat Ek al u weë gelyk sal maak, as u uself maar altyd aan My Liefde en Barmhartigheid toevertrou. Want vir My staan waarlik alle middele ter beskikking en Ek lei u lot soos dit goed is vir u en vir die arbeid in die wingerd wat u nog vir My moet verrig, want u kan dit tog wel vir u indink dat Ek dit Self wil dat u nie die werk onderbreek nie.  

Ook sal u dit kan voorstel dat niks vir My onbekend is van wat goed is vir u nie, en daarom sal u ook gelei word waarheen en hoe dit My Wil is. Ek sal die beslissing vir u maklik maak, want u sal almal van die korrekte denke wees. Dan weet u ook dat Ek die spel in My Hande het, dat u moet meehelp en glo dat Ek u ook verder sal bystaan. Want Ek wil dat daar nog baie arbeid verrig word en u moet My u kragte ter beskikking stel, want dit gaan dan om nog meer dwaling op te helder en te bestry, wat u egter slegs kan doen met My ondersteuning.

En sodoende het Ek ook getroue knegte nodig, wat ten eerste gewillig is om geestelike leringe aan te neem en ten tweede om dit te versprei, want die geestelike nood word steeds erger en die mense het dringend opheldering nodig, sodat hulle instinktief die dwaallere kan afkeur en tegelykertyd daarmee ook die waarheid kan aanneem, en daarom nie sonder enige geloof sal wees nie. Dat Ek u nodig het vir hierdie diens, moet vir u al voldoende wees om ook My sorg vir u en u aardse behoeftes begryplik te maak. Want eenmaal sal u ervaar hoe geseënd hierdie arbeid van u was, ofskoon dit hulle nie dwing om te glo nie, maar dat alles vir hulle vrystaan. Maar in die hiernamaals sal u werksaamheid duidelik sigbaar wees deur strale van lig. Dus kan elkeen wat op die “lig” afgaan tot die insig van die waarheid kom, en daar is nie min wat aan hulle krag en lig verskaf nie, selfs wanneer u moeite op aarde dikwels sonder resultaat skyn te wees.

Daarom, glo dat Ek My dienaars op aarde deur alle gevare van liggaam en siel heen lei en My Hande nooit van hulle afhou en maar net begeer dat u aan My sal vashou en My vertrou. Dan word elke knoop ontknoop, en elke haglike situasie vir u asof vanself opgelos, dat u steeds weer My welwillende Vaderhand herken, Wie merkbaar beskermend oor u waak en u lei en u geen skade laat ondervind nie. En hoe meer u op My vertrou, hoe meer sigbaar sal My hulp, waaraan geen beperkinge opgelê word nie, word.

Amen
